
1. Cyflwyniad 
Cefndir 
1.1 Mae AECOM wedi'i gomisiynu i arwain ar Arfarniad Cynaliadwyedd Integredig 

(ACI) i gefnogi Cynllun Datblygu Lleol Newydd (CDLlN) Cyngor Dinas 
Casnewydd. Mae ACI yn cyflawni’r gofynion a’r dyletswyddau ar gyfer arfarniad 
o gynaliadwyedd, Asesiad Amgylcheddol Strategol, Asesiad o’r Effaith ar 
Gydraddoldeb, Asesiad o'r Effaith ar Iechyd, Asesiad o’r Effaith ar y Gymraeg, 
a Llesiant Cenedlaethau’r Dyfodol. 

 

Ystyr ACI 
1.2 Mae ACI yn fecanwaith ar gyfer ystyried a chyfleu effeithiau tebygol cynllun 

sy'n dod i'r amlwg, a dewisiadau amgen o ran materion cynaliadwyedd 
allweddol. Nod ACI yw llywio a dylanwadu ar y broses o lunio cynllun gyda’r 
nod o osgoi a lliniaru effeithiau negyddol a sicrhau’r effeithiau cadarnhaol 
mwyaf posibl. Trwy'r dull hwn, mae'r ACI ar gyfer yr CDLlN yn ceisio cynyddu 
cyfraniad y cynllun sy'n datblygu at ddatblygu cynaliadwy i'r eithaf. 

1.3 Fel y nodwyd uchod, mae'r ACI yn ceisio cyflawni'r gofynion a'r dyletswyddau 
ar gyfer arfarniad o gynaliadwyedd, Asesiad Amgylcheddol Strategol, Asesiad 
o’r Effaith ar Gydraddoldeb, Asesiad o'r Effaith ar Iechyd, Asesiad o’r Effaith ar 
y Gymraeg, a Llesiant Cenedlaethau’r Dyfodol. Y dull yw integreiddio'r 
cydrannau hyn yn llawn i ddarparu un broses asesu i lywio datblygiad yr 
CDLlN. Rhoddir disgrifiad o bob un o'r gwahanol gydrannau a'u dibenion isod. 

 

Arfarniad o gynaliadwyedd 
1.4 Cynhelir arfarniad o gynaliadwyedd i fynd i’r afael â’r gweithdrefnau a ragnodir 

gan Reoliadau Asesiadau Amgylcheddol o Gynlluniau a Rhaglenni (Cymru) 
2004, sy’n trosi Cyfarwyddeb Asesiad Amgylcheddol Strategol yr UE yn gyfraith 
genedlaethol.1 Mae hefyd yn ehangu cwmpas yr asesiad o ganolbwyntio'n 
bennaf ar faterion amgylcheddol i ystyried materion cymdeithasol ac 
economaidd ymhellach. Mae arfarniad o gynaliadwyedd yn ofyniad cyfreithiol ar 
gyfer Cynlluniau Datblygu Lleol o dan adran 19(5) o Ddeddf Cynllunio a Phrynu 
Gorfodol 2004 

1.5 Yn unol â gofynion y Gyfarwyddeb Asesiad Amgylcheddol Strategol, y ddau 
gam allweddol mewn arfarniad o gynaliadwyedd yw: 

1. Wrth benderfynu ar ‘gwmpas a lefel manylder yr wybodaeth’ y mae'n 
rhaid ei chynnwys yn Adroddiad yr Arfarniad o Gynaliadwyedd, cynhelir 
ymgynghoriad ag awdurdodau a ddynodwyd yn genedlaethol sy'n 
ymwneud â materion amgylcheddol  

2. Cyhoeddir adroddiad (‘Adroddiad yr Arfarniad o Gynaliadwyedd’) ar gyfer 
ymgynghoriad ochr yn ochr â'r cynllun drafft sy'n cyflwyno asesiad o'r 
cynllun drafft (h.y. yn trafod ‘effeithiau arwyddocaol tebygol’ a fyddai'n 
deillio o weithredu'r cynllun) a dewisiadau amgen rhesymol. 

 

1 Cyfarwyddeb 2001/42/EC 

1.6 Mae Argraffiad 3 o’r Llawlyfr Cynlluniau Datblygu (2020) yn nodi bod yr 
arfarniad o gynaliadwyedd, gan ymgorffori Asesiad Amgylcheddol Strategol, 
yn chwarae rhan bwysig wrth ddangos bod yr CDLl yn gadarn drwy sicrhau 
ei fod yn adlewyrchu'r gofynion deddfwriaethol ac yn cyflawni datblygu 
cynaliadwy. 

 

Asesiad o’r Effaith ar Gydraddoldeb 
1.7 Fel sefydliad sector cyhoeddus, mae gan Gyngor Dinas Casnewydd 

ddyletswydd o dan Ddeddf Cydraddoldeb 20102 a Dyletswydd Cydraddoldeb y 
Sector Cyhoeddus cysylltiedig i sicrhau bod yr amcanion a’r opsiynau polisi o 
fewn yr CDLlN yn osgoi gwahaniaethu anghyfreithlon (uniongyrchol ac 
anuniongyrchol) ac, yn lle hynny, yn hyrwyddo cyfle cyfartal ac yn meithrin 
cysylltiadau da rhwng y rhai â nodweddion gwarchodedig3 a phawb arall. 

1.8 Ym mis Mawrth 2021, cychwynnodd y ddyletswydd economaidd-
gymdeithasol, sy’n ategu’r Ddeddf Cydraddoldeb a Dyletswydd Cydraddoldeb 
y Sector Cyhoeddus drwy gyfrannu ymhellach at nodau llesiant hirdymor 
Cymru, yn enwedig “Cymru sy’n fwy cyfartal” a “Cymru o gymunedau 
cydlynus”, gan gryfhau trefniadau partneriaeth gymdeithasol ymhellach a 
hyrwyddo uchelgeisiau gwaith teg.4 

1.9 Defnyddir Asesiad o'r Effaith ar Gydraddoldeb yn aml gan 
sefydliadau'r sector cyhoeddus i ddangos sut y cyflawnwyd y 
ddyletswydd hon. 

 

Asesiad o’r Effaith ar Iechyd 
1.10 Mae Deddf Iechyd y Cyhoedd (Cymru) 2017 yn cynnwys darpariaeth i’w 

gwneud yn ofynnol cynnal Asesiad o'r Effaith ar Iechyd i asesu effaith debygol 
y cynllun datblygu arfaethedig ar iechyd a llesiant meddyliol ac 
anghydraddoldeb. Mae’r broses o asesu’r effaith ar iechyd yn darparu 
fframwaith systematig ond hyblyg ac ymarferol y gellir ei ddefnyddio i ystyried 
effeithiau ehangach polisïau’r CDLl a sut y gallant nhw, yn eu tro, effeithio ar 
iechyd pobl. 

 

Asesiad o’r Effaith ar y Gymraeg 
1.11 Mae Llywodraeth Cymru wedi ymrwymo i gefnogi’r Gymraeg fel y gall ffynnu a 

thyfu ledled Cymru. Rhaid ystyried y Gymraeg o'r cychwyn cyntaf ym mhroses 
y cynllun datblygu. Mae’n ofyniad deddfwriaethol bod yn rhaid i’r arfarniad o 
gynaliadwyedd gynnwys asesiad o effeithiau tebygol y cynllun ar ddefnyddio'r 
Gymraeg (adran 11 o Ddeddf Cynllunio (Cymru) 2015). 

1.12 Mae Polisi Cynllunio Cymru (2021) yn gosod y gofynion polisi ar gyfer y 
Gymraeg. Mae Nodyn Cyngor Technegol 20: Cynllunio a’r Iaith Gymraeg yn 
rhoi arweiniad ar ystyried y Gymraeg fel rhan o broses y cynllun datblygu. 
Mae'r Nodyn Cyngor Technegol yn rhoi cyngor ar ymgorffori'r Gymraeg mewn 
cynlluniau datblygu drwy'r arfarniad o gynaliadwyedd a'r dull polisi ar gyfer 
datblygiadau a ragwelir ar hap-safleoedd. I grynhoi, rhaid i awdurdodau 
cynllunio ystyried effeithiau tebygol eu cynlluniau datblygu fel rhan o broses yr 
arfarniad o gynaliadwyedd a chynnwys datganiad yn y cynllun adneuo ar sut 
yr ystyriwyd a/neu yr aethpwyd i'r afael â hyn yn y cynllun datblygu. Mae'r 
broses ACI yn 

2 Deddf Cydraddoldeb 2010 [ar-lein], ar gael yn: http://www.legislation.gov.uk/cy/ukpga/2010/15/contents 
3 Mae nodweddion gwarchodedig o dan Ddeddf Cydraddoldeb 2010 yn cynnwys oed, rhyw, statws priodasol, anabledd, 
ailbennu rhywedd, ethnigrwydd, crefydd, beichiogrwydd a mamolaeth, cyfeiriadedd rhywiol, a grwpiau difreintiedig / dan 
anfantais. 
4 Llywodraeth Cymru (2020), Cymru fwy cyfartal: atgyfnerthu partneriaeth gymdeithasol (Papur Gwyn) [ar-lein], ar 
gael yn: https://www.llyw.cymru/cymru-fwy-cyfartal-atgyfnerthu-partneriaeth-gymdeithasol-papur-gwyn 

http://www.legislation.gov.uk/ukpga/2010/15/contents
https://www.llyw.cymru/cymru-fwy-cyfartal-atgyfnerthu-partneriaeth-gymdeithasol-papur-gwyn

fecanwaith ar gyfer ystyried sut mae graddfa a lleoliad twf, y weledigaeth, yr 
amcanion, y polisïau a’r cynigion, yn unigol ac ar y cyd, yn effeithio ar y Gymraeg. Lle 
bo tystiolaeth yn dangos effaith andwyol ar ddefnyddio'r Gymraeg, gall yr awdurdod 
cynllunio lleol asesu a ddylid diwygio'r strategaeth neu nodi mesurau lliniaru. 
 

Deddf Llesiant Cenedlaethau’r Dyfodol (Cymru) 2015 
1.13 Mae Deddf Cynllunio (Cymru) 2015 yn nodi’r diffiniad o ddatblygu 

cynaliadwy ar gyfer y system gynllunio yng Nghymru, gan adlewyrchu’r 
diffiniad yn Neddf Llesiant Cenedlaethau’r Dyfodol (Cymru) 2015. 

1.14 “Ystyr datblygu cynaliadwy yw’r broses o wella llesiant economaidd, 
cymdeithasol, amgylcheddol a diwylliannol Cymru drwy gymryd camau, yn 
unol â'r egwyddor datblygu cynaliadwy, gan anelu at gyrraedd y nodau 
llesiant.” 

1.15 Mae Deddf Llesiant Cenedlaethau’r Dyfodol yn gosod saith nod llesiant y 
mae’n ofynnol i bob corff cyhoeddus eu cyflawni: 

• Cymru lewyrchus 
• Cymru gydnerth 

• Cymru iachach 

• Cymru sy’n fwy cyfartal 
• Cymru o gymunedau cydlynus 

• Cymru â diwylliant bywiog lle mae’r Gymraeg yn ffynnu  

• Cymru sy'n gyfrifol ar lefel fyd-eang 

1.16 Mae’r Ddeddf hefyd yn nodi pum ffordd o weithio y mae angen i gyrff 
cyhoeddus ddangos eu bod wedi’u cyflawni wrth weithredu eu dyletswydd i 
gyflawni datblygu cynaliadwy. Mae’r rhain fel a ganlyn: cyfranogiad, 
cydweithredu, integreiddio, atal, a ffactorau hirdymor. Gellir defnyddio’r 
nodau llesiant a’r pum ffordd o weithio i lywio a strwythuro fframwaith yr ACI. 

 

Yr adroddiad ACI interim hwn 
1.17 Bydd yr adroddiad ACI interim hwn5 yn cael ei gyhoeddi ochr yn ochr â’r 

strategaeth a ffefrir. Bydd yr adroddiad ACI, sy'n gyfreithiol ofynnol, yn cael ei 
gyhoeddi wedyn, ochr yn ochr â fersiwn ddrafft derfynol (‘cyn-adneuo’) o'r 
Cynllun Datblygu Lleol Newydd, o dan Reoliadau Asesiadau Amgylcheddol o 
Gynlluniau a Rhaglenni (Cymru) 2004. 

 
 
 
 
 
 
 
 
 
 

5 Gweler Atodiad I am eglurhad pellach o'r sail reoleiddiol ar gyfer ateb rhai cwestiynau yn Adroddiad yr Arfarniad o 
Gynaliadwyedd a 'rhestr wirio' yn egluro'n fwy manwl gywir y sail reoleiddiol ar gyfer cyflwyno gwybodaeth benodol. 

2. CDLlN Casnewydd 
2.1 Mae Cyngor Dinas Casnewydd yn paratoi Cynllun Datblygu Lleol Newydd 

(CDLlN) ar gyfer y cyfnod 2021–2036 a bydd yn disodli’r Cynllun Datblygu 
Lleol (CDLl) presennol pan gaiff ei fabwysiadu. Bydd yr CDLlN yn cynnwys 
polisïau a chynigion a fydd gyda’i gilydd yn darparu ar gyfer anghenion 
datblygu a dyheadau’r ddinas yn ogystal â diogelu a gwella asedau 
cymdeithasol, diwylliannol ac amgylcheddol Casnewydd. 

2.2 Bydd yr CDLlN yn nodi cynigion datblygu defnyddio tir ar gyfer y ddinas, a 
bydd yn nodi ble bydd datblygiadau newydd yn digwydd, a faint ohonynt 
fydd, dros gyfnod y cynllun newydd. Bydd hefyd yn nodi ardaloedd i'w 
diogelu rhag datblygiad ac yn darparu polisïau ar gyfer asesu ceisiadau 
cynllunio yn y dyfodol. 

2.3 Wrth baratoi’r CDLlN, bydd y cyngor yn anelu at gyflawni’r canlyniadau 
allweddol a ganlyn, yn unol â Llawlyfr Cynlluniau Datblygu Llywodraeth Cymru 
(Argraffiad 3, 2020):6 

• Cefnogi datblygu cynaliadwy a lleoedd o safon yn seiliedig ar Ganlyniadau 
Cenedlaethol Creu Lleoedd Cynaliadwy, gan gysoni â pholisi cenedlaethol 
a nodir yn Cymru’r Dyfodol: y cynllun cenedlaethol (2040) a Pholisi 
Cynllunio Cymru ac integreiddio ag arfarniad o gynaliadwyedd / Asesiad 
Amgylcheddol Strategol / Asesiad o’r Effaith ar Iechyd, gan gynnwys y 
Gymraeg a gofynion Deddf Llesiant Cenedlaethau’r Dyfodol 2015. 

• Bod yn seiliedig ar gyfranogiad cymunedol cynnar, effeithiol ac ystyrlon, a’i 
danategu ganddynt, er mwyn deall ac ystyried ystod eang o safbwyntiau, 
gyda’r nod o adeiladu consensws eang ar strategaeth ofodol, polisïau a 
chynigion yr CDLlN. 

• Bod yn seiliedig ar ddealltwriaeth gadarn o rôl a swyddogaeth ardal 
Casnewydd, gan gynnwys y cysylltiadau swyddogaethol ag ardaloedd y tu 
hwnt i’n ffiniau gweinyddol. 

• Bod yn nodedig drwy gynnwys cynlluniau sy’n nodi’n glir sut y bydd 
Casnewydd yn datblygu ac yn newid, gan roi sicrwydd i gymunedau, 
datblygwyr a busnesau. 

• Bod yn gydnerth i newid hinsawdd (gan ddefnyddio rhagamcanion hinsawdd 
diweddaraf y DU, perygl llifogydd a data asesu bygythiad), a chefnogi’r 
newid i gymdeithas carbon isel yn unol â’r targedau a chyllidebau lleihau 
carbon diweddaraf fel y’u nodir yn Neddf yr Amgylchedd (Cymru) (Rhan 2). 
Rhaid cadw at egwyddorion creu lleoedd, yr hierarchaeth trafnidiaeth 
gynaliadwy a’r hierarchaeth ynni fel y’u nodir ym Mholisi Cynllunio Cymru. 

• Sicrhau rheolaeth gynaliadwy ar adnoddau naturiol yn unol â Deddf yr 
Amgylchedd (Cymru) 2016 a deddfwriaeth berthnasol arall. 

• Cyflenwi'r hyn a fwriedir drwy gynlluniau ymarferol a hyfyw, gan ystyried y 
gofynion seilwaith angenrheidiol, hyfywedd ariannol a ffactorau eraill y 
farchnad. 

 
 

6 https://www.newport.gov.uk/documents/Planning-Documents/Replacement-Local-Development-Plan-2021/LDP-Delivery- 
Agreement-1st-Revised-Edition-2023-WELSH.pdf 

https://www.newport.gov.uk/documents/Planning-Documents/Replacement-Local-Development-Plan-2021/LDP-Delivery-%20Agreement-1st-Revised-Edition-2023-WELSH.pdf
https://www.newport.gov.uk/documents/Planning-Documents/Replacement-Local-Development-Plan-2021/LDP-Delivery-%20Agreement-1st-Revised-Edition-2023-WELSH.pdf

• Bod yn gynhyrchiol ac yn ymatebol gyda chynlluniau, a gaiff eu cadw'n 
gyfredol ac yn hyblyg i ymdopi â newid.

3. Beth yw cwmpas yr ACI? 
3.1 Y nod yma yw cyflwyno'r darllenydd i gwmpas yr ACI, h.y. y 

materion/amcanion cynaliadwyedd a ddylai fod yn ffocws i'r ACI (a darparu 
fframwaith methodolegol eang ar ei gyfer). Mae rhagor o wybodaeth am 
gwmpas yr arfarniad o gynaliadwyedd 
– h.y. adolygiad manylach o faterion/amcanion cynaladwyedd fel yr amlygwyd 
trwy adolygiad o ‘gyd-destun’ a ‘llinell sylfaen’ cynaliadwyedd – yn cael ei 
chyflwyno yn yr adroddiad cwmpasu. 

3.2 Mae'r rheoliadau yn gwneud y canlynol yn ofynnol: “Wrth benderfynu ar 
gwmpas a lefel manylder yr wybodaeth y mae'n rhaid ei chynnwys yn yr 
Adroddiad Amgylcheddol [h.y. cwmpas yr arfarniad o gynaliadwyedd], rhaid i’r 
awdurdod cyfrifol ymgynghori â'r cyrff ymgynghori.” Yn Lloegr, Cyfoeth Naturiol 
Cymru a Cadw yw’r cyrff ymgynghori. Anfonwyd adroddiad cwmpasu at yr 
ymgyngoreion statudol am sylwadau ym mis Mehefin 2021. Ystyriwyd yr 
ymatebion a dderbyniwyd a gwnaed diwygiadau i'r wybodaeth sylfaenol ac 
amcanion drafft yr ACI lle'r oedd angen. 

 

Amcanion yr ACI 
3.3 Mae Tabl 3.1 trosodd yn cyflwyno fframwaith yr ACI, sy'n dwyn ynghyd 

amcanion yr ACI a nodwyd o dan bob pwnc drwy gwmpasu â'r nodau o fynd i'r 
afael â'r materion allweddol a nodwyd ar gyfer pob pwnc. At hynny, mae’r 
amcanion hyn wedi’u cysylltu â’r nodau llesiant perthnasol a sefydlwyd drwy 
Ddeddf Llesiant Cenedlaethau’r Dyfodol (Cymru) 2015. 

Tabl 3.1 Fframwaith yr ACI 
 
Pwnc Amcan 

yr ACI 
Cwestiynau asesu – a fydd y cynllun/polisi yn helpu i 
wneud y canlynol: 

Y nod llesiant perthnasol 

Economi a 
chyflogaeth 

Cefnogi 
economi gref, 
amrywiol a 
gwydn, gydag 
ymatebion 
arloesol i 
amodau 
newidiol a 
chefnogaeth 
ar gyfer 
gweithlu cryf 
yn y dyfodol. 

• Cefnogi rôl genedlaethol bwysig economi Casnewydd yn rhanbarth De-
ddwyrain Cymru a Phorth y Gorllewin, ac fel rhan o Brifddinas-Ranbarth 
Caerdydd? 

• Darparu digon o dir i fusnesau dyfu? 
• Cefnogi’r gwaith o greu swyddi newydd hygyrch? 
• Sicrhau bod cynhwysedd cyfleusterau addysgol yn cyd-fynd â thwf y 

boblogaeth? 
• Gwella bywiogrwydd a chadernid canol y dref a’r canolfannau 

manwerthu? 
• Diogelu ardaloedd cyflogaeth presennol? 

Cymru lewyrchus 
Cymru gydnerth 
Cymru sy’n fwy cyfartal 
Cymru o gymunedau cydlynus 
Cymru sy'n gyfrifol ar lefel fyd-eang 

Poblogaeth a 
chymunedau 

Darparu nifer 
digonol o 
gartrefi 
marchnad a 
fforddiadwy o 
ansawdd da, a 
seilwaith 
cymunedol, 
mewn lleoliadau 
cynaliadwy i 
ddiwallu 
anghenion a 
nodwyd. 

• Diwallu'r anghenion tai a nodwyd, gan gynnwys tai fforddiadwy, ar 
gyfer Dinas Casnewydd? 

• Sicrhau cymysgedd priodol o feintiau, mathau a deiliadaethau 
anheddau i ddiwallu anghenion pob sector o'r gymuned? 

• Darparu tai 
•  mewn lleoliadau cynaliadwy sy'n caniatáu mynediad hawdd at 

ystod o wasanaethau a chyfleusterau lleol? 
• Hyrwyddo datblygiad ystod o gyfleusterau cymunedol hygyrch 

o ansawdd uchel, gan gynnwys gwasanaethau arbenigol? 

Cymru gydnerth 
Cymru iachach 
Cymru sy’n fwy cyfartal 
Cymru o gymunedau cydlynus 
Cymru â diwylliant bywiog lle mae'r Gymraeg yn ffynnu 

 Gwella 
ansawdd 
dylunio er 
mwyn creu 
lleoedd ar gyfer 
pobl sy'n cynnal 
ac yn 
gwella 
hunaniaeth 
cymunedau ac 

• Gwella cysylltiadau trawsffiniol rhwng cymunedau? 
• Hyrwyddo datblygiad ystod o gyfleusterau cymunedol hygyrch 

o ansawdd uchel, gan gynnwys gwasanaethau arbenigol 

Cymru lewyrchus 
Cymru gydnerth 
Cymru iachach 
Cymru o gymunedau cydlynus 
Cymru â diwylliant bywiog lle mae'r Gymraeg yn ffynnu 

Pwnc Amcan 
yr ACI 

Cwestiynau asesu – a fydd y cynllun/polisi yn helpu i 
wneud y canlynol: 

Y nod llesiant perthnasol 

 aneddiad
au. 

  

Iechyd a 
llesiant 

Gwella iechyd 
a llesiant 
trigolion 
Casnewydd 

• Annog ffyrdd iach o fyw a lleihau anghydraddoldebau iechyd? 
• Hyrwyddo mynediad i gyfleusterau iechyd, cymdeithasol, adloniadol 

a hamdden ar gyfer pob sector o'r gymuned? 
• Gwella rhwydweithiau seilwaith gwyrdd amlddefnydd ledled ardal 

y cynllun? 
• Darparu a gwella darpariaeth mynediad cymunedol i fannau 

agored/gwyrdd? 
• Gwella mynediad i gefn gwlad ar gyfer hamdden? 

Cymru gydnerth 
Cymru iachach 
Cymru sy’n fwy cyfartal 
Cymru o gymunedau cydlynus 
Cymru â diwylliant bywiog lle mae'r Gymraeg yn ffynnu 

Cydraddoldeb, 
amrywiaeth a 
chynhwysiant 

Lleihau tlodi 
ac 
anghydraddol
deb, mynd i'r 
afael a 
gwaharddiad 
cymdeithasol, 
a hyrwyddo 
cydlyniant 
cymunedol 

• Lleihau anghydraddoldebau ac amddifadedd ledled Casnewydd? 
• Gwella cyfleoedd cyfartal ymhlith yr holl grwpiau cymdeithasol? 
• Cyfrannu at ostyngiad mewn trosedd ac anhrefn gymdeithasol 

ac ofn trosedd, gan hyrwyddo cymdogaethau mwy diogel? 
• Hyrwyddo, cryfhau a gwella hunaniaeth ddiwylliannol Casnewydd? 
• Diogelu a darparu gwell cyfleusterau lleol, cymdeithasol, adloniadol 

a hamdden ar gyfer pob sector o'r gymuned, a gwella mynediad 
atynt i wneud y mwyaf o gyfleoedd ar gyfer datblygiad cymunedol a 
lles cymdeithasol? 

• Sicrhau cymysgedd priodol o feintiau, mathau a deiliadaethau 
anheddau i ddiwallu anghenion pob sector o'r gymuned? 

• Darparu tai mewn lleoliadau cynaliadwy sy'n caniatáu mynediad 
hawdd at ystod o wasanaethau a chyfleusterau lleol? 

• Hyrwyddo datblygiad ystod o gyfleusterau cymunedol 
hygyrch o ansawdd uchel, gan gynnwys gwasanaethau 
arbenigol? 

• Hyrwyddo gwasanaethau cyhoeddus dwyieithog Casnewydd a 
chynyddu defnydd o’r Gymraeg yng Nghasnewydd? 

Cymru lewyrchus 
Cymru gydnerth 
Cymru iachach 
Cymru sy’n fwy cyfartal 
Cymru o gymunedau cydlynus 
Cymru â diwylliant bywiog lle mae'r Gymraeg yn ffynnu 
Cymru sy'n gyfrifol ar lefel fyd-eang 

Trafnidiaeth a 
symudiad 

Cynyddu 
defnydd o 
drafnidiaeth 
gynaliadwy 

• Lleihau'r angen i deithio trwy batrymau cynaliadwy o ddefnyddio a 
datblygu tir? 

• Annog newid dulliau teithio i fod yn fwy cynaliadwy a llesol? 
• Galluogi gwelliannau i'r seilwaith trafnidiaeth? 

Cymru lewyrchus 
Cymru gydnerth 
Cymru iachach 
Cymru sy'n fwy cyfartal 

Pwnc Amcan 
yr ACI 

Cwestiynau asesu – a fydd y cynllun/polisi yn helpu i 
wneud y canlynol: 

Y nod llesiant perthnasol 

 a lleihau'r angen 
i deithio. 

• Ymestyn neu wella rhwydweithiau teithio llesol? 
• Cefnogi'r defnydd o gludiant carbon isel? 
• Cyfrannu at y rhwydwaith gwefru cerbydau trydan? 
• Hwyluso gweithio gartref a gweithio o bell? 
• Darparu gwelliannau i’r rhwydwaith priffyrdd presennol a/neu 

leihau tagfeydd arno? 

Cymru o gymunedau cydlynus 
Cymru sy'n gyfrifol ar lefel fyd-eang 

Adnoddau 
naturiol 

Nodi a dilyn 
unrhyw 
gyfleoedd i 
leihau llygredd 
aer neu, o 
leiaf, lleihau 
amlygiad y 
boblogaeth i 
lygredd aer. 

• Lleihau'r angen i deithio? 
• Annog teithiau cynaliadwy (teithio llesol neu drafnidiaeth gyhoeddus)? 
• Osgoi unrhyw effeithiau andwyol ar ansawdd aer ac ar gyfer pobl sy'n 

agored i ansawdd aer gwael? 
• Gwella ansawdd aer mewn ardaloedd a nodwyd fel rhai sy'n peri 

pryder? 
• Hyrwyddo a hwyluso'r defnydd o gerbydau trydan? 
• Hyrwyddo a hwyluso gwelliannau i rwydweithiau seilwaith gwyrdd i 

gynyddu faint o NO2 a llygryddion eraill sy’n cael eu hamsugno a’u 
gwasgaru? 

Cymru gydnerth 
Cymru iachach 
Cymru sy'n fwy cyfartal 
Cymru o gymunedau cydlynus 
Cymru sy'n gyfrifol ar lefel fyd-eang 

 Gwneud y 
defnydd gorau 
o dir a 
ddatblygwyd 
o’r blaen ac 
adeiladau 
presennol er 
mwyn lleihau’r 
pwysau ar 
ddatblygu tir 
maes glas a 
diogelu, lle bo 
modd, 
dir amaethyddol 
gradd uwch. 

• Lleihau’r golled o dir amaethyddol gradd uwch posibl i 
ddatblygiadau na fyddant yn gwneud defnydd o’r pridd fel adnodd 
amaethyddol? 

• Annog defnyddio tir a ddatblygwyd yn flaenorol? 
• Annog gwaith adfer sy’n gysylltiedig â datblygu a allai leihau 

presenoldeb tir halogedig yng Nghasnewydd? 

Cymru gydnerth 
Cymru o gymunedau cydlynus 
Cymru sy'n gyfrifol ar lefel fyd-eang 

Pwnc Amcan 
yr ACI 

Cwestiynau asesu – a fydd y cynllun/polisi yn helpu i 
wneud y canlynol: 

Y nod llesiant perthnasol 

 Gwarchod, 
amddiffyn a 
gwella'r 
amgylchedd 
dŵr, ansawdd 
dŵr ac 
adnoddau dŵr. 

• Lleihau'r defnydd o ddŵr? 
• Sicrhau y gellir darparu cyflenwad digonol o ddŵr i gynnal y 

datblygiad, gan ystyried y rhagolygon presennol ac yn y dyfodol 
ynghylch argaeledd dŵr a defnydd dŵr? 

• Lleihau'r potensial ar gyfer halogi cyrff dŵr a chyrsiau dŵr? 
• Lleihau’r potensial i arferion amaethyddol gyfrannu at lygredd 

sy’n seiliedig ar nitradau mewn cyrff dŵr a chyrsiau dŵr? 

Cymru gydnerth 
Cymru sy'n gyfrifol ar lefel fyd-eang 

Bioamrywiaeth 
a 
geoamrywiaeth 

Gwarchod a 
gwella 
bioamrywiaeth o 
fewn ac o 
amgylch ardal y 
cynllun. 

• Lleihau effeithiau ar fioamrywiaeth ddynodedig a phwysig a darparu 
enillion net lle bo modd? 

• Diogelu a gwella rhwydweithiau ecolegol, gan gynnwys y rhai 
sy'n croesi ffiniau gweinyddol? 

Cymru gydnerth 
Cymru iachach 
Cymru sy'n fwy cyfartal 
Cymru sy'n gyfrifol ar lefel fyd-eang 

Amgylchedd 
hanesyddol 

Cadw a gwella 
adnodd 
treftadaeth 
Casnewydd, gan 
gynnwys ei 
hamgylchedd 
hanesyddol ac 
asedau 
archaeolegol. 

• Cadw a gwella arwyddocâd adeiladau ac adeileddau o ddiddordeb 
pensaernïol neu hanesyddol, yn ddynodedig a heb eu dynodi, a’u 
lleoliad? 

• Gwarchod a gwella diddordeb arbennig, cymeriad ac ymddangosiad 
ardaloedd cadwraeth a'u lleoliadau? 

• Cadw a gwella olion archaeolegol, ac ardaloedd archaeolegol 
sensitif, a chefnogi cynnal ymchwiliadau archaeolegol a, lle bo'n 
briodol, argymell strategaethau lliniaru? 

Cymru lewyrchus 
Cymru gydnerth 
Cymru iachach 
Cymru o gymunedau cydlynus 
Cymru â diwylliant bywiog lle mae'r Gymraeg yn ffynnu 
Cymru sy'n gyfrifol ar lefel fyd-eang 

 Hyrwyddo 
dealltwriaeth o 
dreftadaeth 
ddiwyllian
nol 
Casnewyd
d. 

• Cefnogi mynediad i’r amgylchedd hanesyddol a diwylliannol, y 
gwaith o’i ddehongli, a dealltwriaeth ohono, gan gynnwys y 
Gymraeg? 

Cymru gydnerth 
Cymru iachach 
Cymru sy'n fwy cyfartal 
Cymru o gymunedau cydlynus 

Pwnc Amcan 
yr ACI 

Cwestiynau asesu – a fydd y cynllun/polisi yn helpu i 
wneud y canlynol: 

Y nod llesiant perthnasol 

   Cymru â diwylliant bywiog lle mae'r Gymraeg yn ffynnu 
Cymru sy'n gyfrifol ar lefel fyd-eang 

Tirwedd Gwarchod a 
gwella 
ansawdd a 
chymeriad 
tirwedd, 
treflun a 
morwedd 
Casnewydd. 

• Sicrhau bod tirweddau, trefluniau a morweddau mwyaf gwerthfawr 
Casnewydd yn cael eu cadw a’u gwella? 

• Sicrhau bod dwy ardal Casnewydd o dirweddau tawel ‘heb eu 
haflonyddu’ yn cael eu cadw yn eu llonyddwch? 

• Defnyddio nodweddion tirwedd naturiol i liniaru unrhyw effeithiau 
posibl ar ddehongliadau cyfagos ac o bell o'i thirweddau? 

Cymru lewyrchus 
Cymru gydnerth 
Cymru iachach 
Cymru sy'n fwy cyfartal 
Cymru o gymunedau cydlynus 
Cymru â diwylliant bywiog lle mae'r Gymraeg yn ffynnu 
Cymru sy'n gyfrifol ar lefel fyd-eang 

Newid 
hinsawdd 

Cefnogi 
cadernid 
ardal 
Casnewydd i 
effeithiau 
posibl newid 
hinsawdd, 
gan gynnwys 
llifogydd o 
ffynonellau 
afonol, 
arfordirol a 
dŵr wyneb. 

• Osgoi datblygu mewn ardaloedd sydd mewn perygl o lifogydd, gan 
ystyried effeithiau tebygol newid hinsawdd yn y dyfodol? 

• Cynyddu cadernid yr amgylchedd adeiledig a naturiol i effeithiau newid 
hinsawdd? 

• Sicrhau bod y risgiau posibl sy'n gysylltiedig â newid hinsawdd yn 
cael eu hystyried mewn datblygiadau newydd yn ardal y cynllun? 

• Gwella ac ymestyn rhwydweithiau seilwaith gwyrdd yn ardal y 
cynllun i gefnogi ymaddasu i newid hinsawdd? 

• Rheoli dŵr ffo yn gynaliadwy, gan leihau dŵr ffo arwyneb (naill ai o 
fewn ardal y cynllun neu i lawr yr afon)? 

• Lleihau perygl llifogydd ar gyfer seilweithiau allweddol, megis trafnidiaeth 
ac ynni? 

Cymru gydnerth 
Cymru iachach 
Cymru sy'n fwy cyfartal 
Cymru o gymunedau cydlynus 
Cymru sy'n gyfrifol ar lefel fyd-eang 

 Lleihau 
cyfraniad 
Casnewydd 
at newid 
hinsawdd o 
weithgaredda
u sy'n arwain 
at allyriadau 
nwyon tŷ 
gwydr. 

• Cynyddu nifer y datblygiadau newydd sy'n bodloni neu'n rhagori 
ar feini prawf dylunio cynaliadwy? 

• Lleihau'r defnydd o ynni o ffynonellau anadnewyddadwy? 
• Cynnig cyfle i fanteisio ar gyfleoedd ar gyfer rhwydwaith 

gwresogi yng nghanol Casnewydd? 
• Cynhyrchu ynni o ffynonellau carbon isel neu ddi-garbon? 
• Lleihau'r angen i deithio neu nifer y teithiau a wneir? 

Cymru lewyrchus 
Cymru gydnerth 
Cymru iachach 
Cymru sy'n fwy cyfartal 
Cymru o gymunedau cydlynus 
Cymru sy'n gyfrifol ar lefel fyd-eang 

Y nod llesiant perthnasol 

  • Hyrwyddo’r defnydd o ddulliau trafnidiaeth cynaliadwy, gan gynnwys 
cerdded, beicio a thrafnidiaeth gyhoeddus? 

• Sicrhau nad yw datblygiadau gwledig yn cyfrannu at gynnydd pellach 
mewn defnydd uchel o ynni a theithio anghynaliadwy? 

Rhan 1: Beth mae llunio’r cynllun wedi’i 
gynnwys hyd yn hyn? 



ACI ar gyfer yr 
 

Adroddiad yr ACI 

Paratowyd ar gyfer: Cyngor Dinas Casnewydd AECOM 
15 

 

 

 
 

4. Cyflwyniad (i Ran 1) 
4.1 Mae'r bennod hon yn nodi'r gwaith a wnaed hyd yma wrth baratoi'r 

CDLlN. 

4.2 Mae’r adolygiad o’r Cynllun Datblygu Lleol wedi bod ar y gweill ers 2021, ac 
mae ystod eang o dystiolaeth wedi’i chynhyrchu i lywio datblygiad yr CDLlN. 
Mae Tabl 4.1 yn nodi dogfennau allweddol yr CDLlN a’r ACI a gyhoeddwyd 
ynghyd â dyddiadau ar gyfer ymgynghori (wedi’u hamserlennu ond heb eu 
cwblhau eto mewn italig – nodwch mai brasamcan yw’r dyddiadau hyn). 

4.3 Gellir gweld dogfennau'r CDLlN a'r sylfaen dystiolaeth (gan gynnwys 
adroddiadau'r ACI) a'u lawrlwytho ar wefan y cyngor.7 

Tabl 4.1 Cyfnodau'r CDLlN a'r ACI 
 

Dogfennau’r CDLlN ac ymgynghoriad 
arno 

Dogfennau’r ACI ac ymgynghoriad arno 

 Adroddiad Cwmpasu’r ACI 
Anfonwyd at ymgyngoreion statudol ar gyfer 
ymgynghoriad 30 Mehefin – 27 Awst 2021 

Papur Gweledigaeth, Materion ac 
Amcanion 
Ymgynghoriad cyhoeddus rhwng Medi 
2021 ac Ionawr 2022 

 

Papur Opsiynau Twf a Gofodol – 
ymgysylltiad rhwng Ionawr 2023 a Mawrth 
2023 

 

Strategaeth a Ffefrir 
Ymgynghoriad cyhoeddus Hydref – 
Tachwedd 2023 

Adroddiad ACI Cychwynnol a Datganiad 
Annhechnegol 

 

4.4 Mae’r ddogfen hon yn nodi’r gwaith a wnaed a arweiniodd at ddatblygu’r 
ddogfen Strategaeth a Ffefrir sydd ar hyn o bryd yn ffocws arfarniad (gweler 
Rhan 2, isod) ac a gyhoeddwyd ar gyfer ymgynghoriad. Yn benodol, yn unol â 
gofynion rheoliadol (Atodlen 2 o’r Rheoliadau Asesiadau Amgylcheddol o 
Gynlluniau a Rhaglenni), mae angen egluro sut y gwnaethpwyd gwaith i 
ddatblygu ac yna arfarnu dewisiadau amgen rhesymol, a sut y gwnaeth y 
cyngor ystyried canfyddiadau’r arfarniad wedyn wrth gwblhau’r cynllun i’w 
gyhoeddi. 

4.5 Mae penodau dilynol yn cyflwyno gwybodaeth ynghylch ystyried 
dewisiadau amgen rhesymol. Mae'r wybodaeth hon yn bwysig o 
ystyried gofynion rheoliadol.8 

 
 
 
 
 

7 https://newportrldp.co.uk/cy/ 
8 Mae'n ofynnol i Adroddiad yr Arfarniad o Gynaliadwyedd gyflwyno arfarniad o ‘ddewisiadau amgen rhesymol’ ac ‘amlinelliad o'r 
rhesymau dros ddewis y dewisiadau eraill yr ymdriniwyd â nhw’. Er nad yw'r adroddiad hwn yn Adroddiad yr Arfarniad o 
Gynaliadwyedd, mae'n briodol cyflwyno'r wybodaeth hon serch hynny er budd rhanddeiliaid. 

https://newportrldp.co.uk/cy/


ACI ar gyfer yr 
 

Adroddiad yr ACI 

Paratowyd ar gyfer: Cyngor Dinas Casnewydd AECOM 
16 

 

 

Sefydlu'r dewisiadau amgen rhesymol 
Safleoedd ymgeisiol 
4.6 Mae safle ymgeisiol yn safle a gyflwynir i’r cyngor gan barti â buddiant (e.e. 

datblygwr neu dirfeddiannwr) i’w gynnwys o bosibl fel dyraniad yn y Cynllun 
Datblygu Lleol Newydd (CDLlN).9 Cynhaliwyd cyfnod ymgynghori galwad am 
safleoedd ymgeisiol Casnewydd rhwng 30 Mehefin 2021 a 27 Awst 2021.10 

4.7 Mae cyfanswm o 65 o safleoedd ymgeisiol wedi’u cyflwyno i’w hystyried ac 
wedi hynny, maent wedi’u hasesu drwy’r ACI hyd yma. Cyflwynir y 
fethodoleg, canfyddiadau asesiadau o safleoedd unigol, a chanfyddiadau 
cryno yn Atodiad A. 

 
Lefel y twf 
4.8 Comisiynodd Cyngor Dinas Casnewydd Edge Analytics i baratoi Adroddiad 

Tystiolaeth Ddemograffig fel rhan o'r sylfaen dystiolaeth sy'n sail i'r Cynllun 
Datblygu Lleol Newydd (CDLlN). Mae’r adroddiad yn ystyried proffiliau 
demograffig a chyflogaeth presennol Casnewydd ac yn amlinellu ystod o 
senarios twf ar gyfer tai a chyflogaeth gan ddefnyddio dyddiad sylfaen o 2021. 
Y sail ar gyfer y rhain yw naill ai rhagamcanion swyddogol gan Lywodraeth 
Cymru, senarios tuedd amgen sy’n seiliedig ar hanes mudo amgen, senarios a 
arweinir gan anheddau sy’n gysylltiedig â chyfraddau cwblhau yn y gorffennol, 
neu senarios a arweinir gan gyflogaeth. 

4.9 Mae'r adroddiad yn darparu cyfanswm o un-ar-ddeg o wahanol senarios. O'r 
rhain, dewiswyd chwe opsiwn twf ar gyfer ymgynghoriad, fel y nodir yn y 
Papur ‘Opsiynau Twf a Gofodol’, a gyhoeddwyd ar gyfer ymgynghoriad ym 
mis Ionawr 2023. 

4.10 Mae gwahaniaethau rhwng opsiynau yn bennaf gyfrifol am newidiadau cyd-
destunol sydd wedi effeithio ar ragdybiaethau yn ymwneud â mudo a newid 
poblogaeth naturiol a ddefnyddir gan y methodolegau. Mae senarios felly yn 
wahanol i'w gilydd naill ai o ganlyniad i gyfran y cartrefi i swyddi neu o ganlyniad 
i'r graddfeydd cyffredinol. Cyflwynir yr opsiynau yn Nhabl 4.1 trosodd. 

 
 
 
 
 
 
 
 
 
 
 
 
 
 
 
 
 
 
 

9 https://www.newport.gov.uk/cy/Planning-Housing/Planning/Planning-policy/Local-Development-Plan/Replacement- 
Local-Development-Plan/Candidate-Sites.aspx  
10 Ibid. 

https://www.newport.gov.uk/en/Planning-Housing/Planning/Planning-policy/Local-Development-Plan/Replacement-Local-Development-Plan/Candidate-Sites.aspx
https://www.newport.gov.uk/en/Planning-Housing/Planning/Planning-policy/Local-Development-Plan/Replacement-Local-Development-Plan/Candidate-Sites.aspx

Tabl 4.1 Opsiynau twf 
 
 

 

Opsiwn  

 

Disgrifi
ad 

Anheddau Swyddi 

Y 
flwyddyn 

Graddfa 
gyffredinol 

Y 
flwyddyn 

Graddfa 
gyffredinol 

 
1. Arweinir gan 
anheddau am bum 
mlynedd 

Yn modelu effaith twf anheddau blynyddol cyfartalog o 838 a mwy o anheddau y 
flwyddyn yn y boblogaeth, yn seiliedig ar hanes pum mlynedd o gwblhau tai cyn 
COVID-19 yng Nghasnewydd (2015/16–2019/20). 

 
838 

 
12,570 

 
863 

 
12,945 

2. LlC-2018- 
POBLOGAETH 
UCHEL 

Yn ailadrodd amcanestyniad Llywodraeth Cymru 2018 yn seiliedig ar boblogaeth uchel, yn 
seiliedig eto ar ffigur poblogaeth Cyfrifiad 2021 ac yn ymgorffori rhagdybiaethau 
ffrwythlondeb, marwolaethau a mudo uchel. 

 
632 

 
9,480 

 
713 

 
10,695 

3. Arweinir gan 
anheddau am ddeng 
mlynedd 

Yn modelu effaith twf anheddau blynyddol cyfartalog o 638 a mwy o anheddau y 
flwyddyn ar y boblogaeth, yn seiliedig ar hanes deng mlynedd o dai a gwblhawyd cyn 
COVID-19 yng Nghasnewydd (2010/11–2019/20). 

638 9,570 576 8,640 

4. LlC-2018-Prif Yn ailadrodd amcanestyniad Llywodraeth Cymru 2018 yn seiliedig ar y prif amcanestyniad 
poblogaeth, gan ddefnyddio data poblogaeth hanesyddol ar gyfer 2001–2018. 530 7,950 627 9,405 

5. PG-Hirdymor 
Yn defnyddio amcangyfrif canol-blwyddyn y Swyddfa Ystadegau Gwaladol ar gyfer 
blwyddyn sylfaen ac yn graddnodi ei thybiaethau mudo o gyfnod hanesyddol o 19 mlynedd 
(2001/02–2019/20). 

540 8,100 448 6,720 

6. Cynnydd OE a 
datblygu ac arloesi a 
arweinir gan 
gyflogaeth 

Yn modelu’r effaith ar y boblogaeth o dwf cyflogaeth blynyddol o 389 a mwy y flwyddyn ar 
gyfartaledd dros gyfnod y cynllun, gyda chynnydd yn cael ei gymhwyso i ragolwg 
economaidd OE, yn seiliedig ar amcanestyniadau cyflogaeth uniongyrchol ac 
anuniongyrchol Bargen Ddinesig Prifddinas-Ranbarth Caerdydd. 

 
507 

 
7,605 

 
389 

 
5,835 

Lleoliad y twf 
4.11 Mae'r Adroddiad Opsiynau Twf a Gofodol yn ystyried pedwar opsiwn 

dosbarthiad gofodol yr ystyrir eu bod yn realistig yn fras ar gyfer yr CDLlN. 
Deilliodd yr opsiynau hyn trwy gymhwyso egwyddorion polisi cenedlaethol 
mewn perthynas â blaenoriaethu ailddefnyddio tir a ddatblygwyd o'r blaen, yn 
ogystal â dealltwriaeth gynnar o argaeledd tir a'r angen i gefnogi cymunedau 
gwledig yn ardal yr awdurdod. Yn yr un modd â'r opsiynau tai a thwf swyddi, 
mae'r pedwar opsiwn gofodol a nodwyd wedi'u hasesu ar lefel uchel mewn 
perthynas â'u cyfraniad at amcanion y cynllun sy'n dod i'r amlwg. Mae’r ffigurau 
canlynol yn rhoi darlun o’r hyn y gallai’r dosbarthiadau hyn fod o ran twf hyd at 
2036. Manylir ymhellach ar opsiynau gofodol yn Ffigurau 4.1 i 4.4 a Thabl 4.2. 

Ffigur 4.1 – Opsiwn Gofodol 1: Dan arweiniad tir a ddatblygwyd o'r blaen 

Ffigur 4.2 – Opsiwn Gofodol 2: Ehangu trefol 

Ffigur 4.3 – Opsiwn Gofodol 3: Canolbwyntio ar bentrefi 

Ffigur 4.4 – Opsiwn Gofodol 4: Hybrid 

Tabl 4.2 Opsiynau gofodol 
 

Opsiwn gofodol Disgrifiad 
Dan arweiniad tir a 
ddatblygwyd o’r 
blaen 

Byddai dull a arweinir gan dir a ddatblygwyd o’r blaen yn 
barhad o'r strategaeth ofodol bresennol, gan ganolbwyntio twf 
ar dir a ddatblygwyd o'r blaen. Byddai angen datblygiad 
dwysedd uchel o fewn y ffin drefol a byddai angen ymchwilio i 
ailddefnyddio tir cyflogaeth neu ddiwydiannol sy'n dirywio ar 
gyfer naill ai tai neu fathau newydd o ddefnyddiau cyflogaeth. 
O dan yr opsiwn hwn, dylid osgoi defnyddio tir maes glas cyn 
belled ag y bo modd. 

Ehangu trefol Byddai mabwysiadu dull ehangu trefol yn gofyn am nodi tir ar 
ymyl y ffin drefol. Mae hyn yn debygol o fod yn swm sylweddol 
o dwf tir maes glas ac nid yw'n glir a fyddai cyfyngiadau ar y tir 
yn cyfyngu ar raddfa'r twf. 

Canolbwyntio ar 
bentrefi 

Byddai canolbwyntio ar bentrefi yn cyfeirio datblygiad tai tuag 
at naw pentref diffiniedig Cas-bach a Maerun, Llansanffraid 
Gwynllŵg, Trefesgob, Llan-wern, Underwood, Llanfaches, Parc 
Seymour, Eglwys y Drindod a Chaerllion. Mae rhai pentrefi yn 
fwy cyfyngedig nag eraill ac o ganlyniad, byddai pentrefi llai 
cyfyngedig yn cefnogi cyfran uchel o dwf o dan y senario hon. 
Mae cyfeirio datblygiad tuag at bentrefi yn unig yn debygol o 
arwain at ddefnydd helaeth o dir maes glas ac mae'n 
annhebygol o gefnogi twf ar raddfa uwch oherwydd argaeledd 
tir a lefel y gwasanaethau a chyfleusterau presennol. 

Hybrid Byddai dull hybrid yn cynnwys cymysgedd o dir a ddatblygwyd 
o'r blaen, safleoedd ar ymyl y ffin drefol, a safleoedd yn y 
pentrefi presennol ac o'u hamgylch. Byddai’r strategaeth hon 
yn gallu tynnu ar fanteision gofodol yr opsiynau eraill, ond 
gallai fod yn anodd cydbwyso twf ar draws yr opsiwn hwn. 

Rhan 2: Beth yw canfyddiadau'r ACI 
ar hyn o bryd? 

5. Cyflwyniad (i Ran 2) 
5.1 Nod yr adran hon yw cyflwyno arfarniad o’r opsiynau a gyflwynir ym Mhennod 

4 uchod yn erbyn pynciau’r ACI. Yn y cyfnod hwn, mae’r ACI yn canolbwyntio 
ar dri mater allweddol, opsiynau lefel uchel ar gyfer lefel a lleoliad twf, yn 
ogystal â’r opsiynau o ran safleoedd ymgeisiol a nodwyd. 

 

Dull 
5.2 Mae’r opsiynau twf a gofodol a nodwyd ym Mhennod 4 wedi bod yn destun 

arfarniad cymharol o dan bob pwnc ACI. 

5.3 Ar gyfer pob un o'r opsiynau strategol, archwiliodd yr asesiad effeithiau 
arwyddocaol tebygol ar y llinell sylfaen, gan dynnu ar yr amcanion 
cynaliadwyedd a’r pynciau a nodwyd trwy gwmpasu (gweler Tabl 3.1) fel 
fframwaith methodolegol. 

5.4 Gwneir pob ymdrech i ragfynegi effeithiau yn gywir; fodd bynnag, mae hyn yn 
ei hanfod yn heriol o ystyried natur lefel uchel yr opsiynau dan sylw. Mae'r gallu 
i ragfynegi effeithiau'n gywir hefyd wedi'i gyfyngu gan ddealltwriaeth o'r llinell 
sylfaen (yn awr ac yn y dyfodol o dan y senario ‘dim cynllun’). Gan ystyried 
hyn, mae angen gwneud tybiaethau sylweddol ynglŷn â sut y bydd senarios yn 
cael eu gweithredu ‘ar lawr gwlad’ a beth fyddai'r effaith ar dderbynyddion 
penodol. Lle mae angen dibynnu ar dybiaethau er mwyn dod i gasgliad ar 
‘effaith arwyddocaol’, gwneir hyn yn benodol yn nhestun yr arfarniad. 

5.5 Mae'n bwysig nodi y rhagwelir effeithiau gan ystyried y meini prawf a gyflwynir 
yn y rheoliadau. Felly, er enghraifft, rhoddir ystyriaeth i hyd, amlder a 
gwrthdroadwyedd effeithiau. Ystyrir hefyd effeithiau cronnol (h.y. pan fo 
effeithiau’r cynllun ar y cyd ag effeithiau gweithgarwch arall wedi’i gynllunio 
neu weithgarwch parhaus sydd y tu allan i reolaeth Cyngor Dinas Casnewydd). 

5.6 Yn seiliedig ar y dystiolaeth sydd ar gael, penderfynir a yw'n debygol y bydd 
effaith arwyddocaol. Lle nad yw’n bosibl rhagweld effeithiau arwyddocaol 
tebygol ar sail rhagdybiaethau rhesymol, gwneir ymdrechion i roi sylwadau ar 
rinweddau cymharol y dewisiadau amgen mewn termau mwy cyffredinol a’u 
rhoi yn nhrefn ffafriaeth. Mae'r rhif yn dynodi'r safle ac nid yw'n ymwneud o 
gwbl ag unrhyw effeithiau arwyddocaol tebygol. Mae hyn yn ddefnyddiol, gan 
ei fod yn galluogi gwahaniaethu rhwng y dewisiadau amgen hyd yn oed lle 
nad yw'n bosibl gwahaniaethu rhyngddynt o ran ‘effeithiau arwyddocaol’. Er 
enghraifft, os yw opsiwn yn cael ei roi yn safle 1, yna bernir ei fod yn 
perfformio’n well yn erbyn y pwnc ACI hwnnw o’i gymharu ag opsiwn sydd yn 
safle 2. 

Canfyddiadau’r arfarniad ar gyfer opsiynau twf a 
gofodol 
5.7 Mae'r chwe opsiwn ar gyfer lefel y twf a nodwyd ym Mhennod 4 wedi bod yn 

destun arfarniad cymharol o dan bob pwnc ACI. Cyflwynir y canfyddiadau 
manwl drosodd. 

Lefel y twf  
Pwnc ACI: Economi a chyflogaeth 
Opsiynau Opsiwn 1 – Arweinir 

gan anheddau 
am bum 
mlynedd 

Opsiwn 2 – LlC-2018- 
POBLOGAETH 
UCHEL 

Opsiwn 3 – Arweinir 
gan anheddau 
am ddeng 
mlynedd 

Opsiwn 4 – LlC-2018-
Prif 

Opsiwn 5 – PG-
Hirdymor 

Opsiwn 6 –  
Cynnydd OE a 
datblygu ac arloesi 
a arweinir gan 
gyflogaeth 

Safle 1 2 3 4 5 6 
Effaith 
arwyddocaol
? 

Oes – 
cadarnhaol 

Oes – 
cadarnhaol 

Oes – 
cadarnhaol 

Oes – 
cadarnhaol 

Nac oes Nac oes 

Trafodaeth Mae Opsiwn 1 yn cefnogi’r lefel uchaf o dwf cyflogaeth a thai, gyda lefel gymharol o dwf i’w gweld ar gyfer cyflogaeth a thai. Mae Opsiwn 2 yn cefnogi 
lefel ychydig yn is ond sy'n dal yn weddol uchel o dwf cyflogaeth; fodd bynnag, bydd twf cyflogaeth ychydig yn fwy na thwf tai o dan y senario hon. 
Mae lefel uchel o dwf cyflogaeth o dan y ddau opsiwn hyn yn adlewyrchu rôl genedlaethol bwysig Casnewydd a nodwyd gan Cymru’r Dyfodol. 
Oherwydd y lefel uchel hon o dwf, mae buddion cysylltiedig yn fwy tebygol o gael eu gweld ar draws y ddinas gyfan, ond efallai mai dim ond mewn 
lleoliadau mwy anghysbell y gall opsiynau twf is ganolbwyntio twf. Fodd bynnag, mae lefel uchel o dwf cyflogaeth yn debygol o fod angen llawer iawn 
o dir cyflogaeth. 

Mae Opsiwn 3 yn cefnogi lefel gymedrol o dwf cyflogaeth; fodd bynnag, bydd twf tai ychydig yn fwy na thwf cyflogaeth o dan y senario hon. Er ei fod 
yn gymedrol, mae lefel y twf cyflogaeth yn dal i adlewyrchu rôl genedlaethol bwysig Casnewydd a nodwyd gan Cymru’r Dyfodol, ac mae’r manteision 
sy’n gysylltiedig â thwf uchel yn dal yn debygol o gael eu gweld ar draws y ddinas gyfan. Bydd angen swm cymedrol o dir cyflogaeth. 

Mae Opsiwn 4 yn cefnogi lefel uchel o dwf cyflogaeth newydd (uwch nag Opsiwn 3 ond yn is nag Opsiwn 2); fodd bynnag, bydd twf cyflogaeth ychydig 
yn fwy na'r twf tai. Er bod maint y twf cyflogaeth yn adlewyrchu rôl genedlaethol bwysig Casnewydd a nodwyd gan Cymru'r Dyfodol, mae'n 
annhebygol y bydd twf tai yn arwain at gyfraniad cadarnhaol tebyg at y rôl hon a nodwyd. Serch hynny, mae'r manteision sy'n gysylltiedig â thwf uchel 
yn dal yn debygol o gael eu gweld ar draws y ddinas gyfan. Fel gydag Opsiynau 1 a 2, bydd angen llawer iawn o dir cyflogaeth i gyflenwi'r opsiwn 
hwn. 

Mae Opsiwn 5 yn cefnogi lefel sylweddol is o dwf cyflogaeth o gymharu ag Opsiwn 4; fodd bynnag, yn wahanol i Opsiwn 4, o dan y senario hon bydd 
twf tai ychydig yn fwy na thwf cyflogaeth. Mae lefel y twf cyflogaeth o dan yr opsiwn hwn yn llai tebygol o gyfrannu at rôl genedlaethol bwysig 
Casnewydd a nodir gan Cymru’r Dyfodol.  Fodd bynnag, bydd twf tai yn gwneud mwy o gyfraniad cadarnhaol tuag at y rôl hon a nodwyd drwy 
ysgogi'r economi drwy gynnydd yn y boblogaeth a manteision tymor byr adeiladu. Oherwydd y lefel is o dwf a ddarperir gan yr opsiwn hwn, mae'n llai 
tebygol o gefnogi twf ar draws y ddinas gyfan. Mae lefel isel o dwf cyflogaeth yn debygol o fod angen llai o dir cyflogaeth. 

Mae Opsiwn 6 yn cefnogi’r lefel isaf o dwf mewn cyflogaeth a thai, gyda thwf tai yn sylweddol uwch na thwf cyflogaeth. Lefel y twf cyflogaeth o dan yr 
opsiwn hwn sydd leiaf tebygol o gyfrannu at rôl genedlaethol bwysig Casnewydd a nodir gan Cymru’r Dyfodol. Yn yr un modd ag Opsiwn 5, bydd twf 
tai yn gwneud mwy o gyfraniad cadarnhaol at y rôl hon a nodwyd drwy ysgogi’r economi drwy gynnydd yn y boblogaeth a  

manteision tymor byr adeiladu. Fodd bynnag, mae lefel y twf tai ond yn gymedrol o dan yr opsiwn hwn ac felly mae'r cyfraniad cyffredinol yn 
gyfyngedig. Mae hefyd yn annhebygol o gefnogi twf ar draws y ddinas gyfan. Mae lefel isel o dwf cyflogaeth yn debygol o fod angen llai o dir 
cyflogaeth. 

Mae newidiadau rhagamcanol yn nosbarthiad oedran y ddinas yn ystyriaeth bwysig arall o dan y pwnc ACI hwn. Mewn perthynas â hyn, o dan Opsiwn 1 
rhagwelir y bydd lefelau twf uwch ym mhob un o’r grwpiau oedran oedolion iau, yn enwedig yn y grŵp oedran 35 i 49 oed. Mewn cyferbyniad, o dan 
Opsiwn 6, rhagwelir y bydd y rhan fwyaf o grwpiau oedran oedolion iau yn lleihau, yn enwedig y grŵp oedran 25 i 34 oed. Mae’r twf yn y grwpiau oedran 
hyn yn bwysig wrth ystyried y cysylltiad rhwng newid ym mhoblogaeth Casnewydd a maint a phroffil ei weithlu. 

Ar y cyfan, mae’r opsiynau’n cael eu gosod mewn trefn ddilyniannol, gydag Opsiwn 1 yn y safle uchaf ac Opsiwn 6 yn y safle isaf. O ran effeithiau 
arwyddocaol, ystyrir bod Opsiynau 1, 2, 3 a 4 yn debygol o arwain at effeithiau cadarnhaol hirdymor arwyddocaol dan y pwnc ACI hwn gan eu 
bod yn cefnogi lefel briodol o dwf cyflogaeth a thai yn ystod cyfnod y cynllun. Yn y cyfamser, nid yw Opsiynau 5 a 6 yn cael eu hystyried yn debygol o 
arwain at unrhyw effeithiau arwyddocaol, ac oherwydd y lefel isaf o dwf a gefnogir gan yr opsiynau hyn, mae’r buddion sy’n gysylltiedig â thwf felly yn 
llai tebygol o gael eu lledaenu ar draws y ddinas gyfan. 

Pwnc ACI: Poblogaeth a chymunedau 
Opsiynau Opsiwn 1 – 

Arweinir gan 
anheddau am 
bum 
mlynedd  

Opsiwn 2 – LlC-2018- 
POBLOGAETH 
UCHEL  

Opsiwn 3 – Arweinir 
gan anheddau 
am ddeng 
mlynedd  

Opsiwn 4 – LlC-2018-
Prif 

Opsiwn 5 – PG-
Hirdymor 

Opsiwn 6 – 
Cynnydd OE a 
datblygu ac arloesi 
a arweinir gan 
gyflogaeth 

Safle 1 2 3 4 5 6 
Effaith 
arwyddocaol? Oes – 

cadarnhaol 
Oes – 

cadarnhaol 
Oes – 

cadarnhaol 
Nac oes Nac oes Nac oes 

Trafodaeth Mae Opsiwn 1 yn cefnogi’r lefel uchaf o dwf tai, ac yna Opsiwn 2 ac yna Opsiwn 3. Mae gan yr opsiynau hyn y gallu gorau i gefnogi rôl Casnewydd 
yn rhanbarthol ac yn genedlaethol. Gellid cefnogi ystod dda o wahanol fathau o dai a deiliadaethau mewn amrywiaeth o leoliadau drwy'r opsiynau 
hyn, gan gynnwys cartrefi fforddiadwy. Yn ogystal, mae lefelau uwch o dwf tai hefyd yn cynyddu’r potensial ar gyfer gwelliannau hygyrchedd a 
buddion cymunedol eraill sy’n gysylltiedig â datblygu, gan gynnwys gwasanaethau a chyfleusterau newydd a gwell, uwchraddio seilwaith, a mannau 
agored cyhoeddus newydd a gwelliannau i dir y cyhoedd. Fodd bynnag, nodir hefyd bod gan lefelau uwch o dwf tai hefyd y potensial i roi mwy o 
bwysau ar wasanaethau a chyfleusterau presennol a seilwaith. 

Mae Opsiynau 4, 5 a 6 yn cefnogi lefel dda o dwf, ond ni fyddent yn gwneud cymaint o gyfraniad at rôl Casnewydd yn rhanbarthol ac yn 
genedlaethol. Gellid cefnogi ystod dda o wahanol fathau o dai a deiliadaethau trwy’r opsiwn hwn, ond efallai nid i’r un graddau â thrwy Opsiynau 1, 2 
a 3. Byddai llai o gyfleoedd hefyd i gyfeirio cartrefi newydd tuag at nifer uwch o leoliadau lle mae eu hangen fwyaf drwy'r opsiynau hyn. Yn ogystal, 
mae lefel is o dwf tai yn fwy tebygol o godi prisiau tai a gwaethygu materion fforddiadwyedd. Gallai hyn gyfyngu ar gyfleoedd i’r boblogaeth iau fyw a 
gweithio yn y ddinas ac arwain at anawsterau o ran cynnal gwasanaethau a chyfleusterau ar draws y ddinas. 

I gloi, wrth i lefel y twf gynyddu, ystyrir bod y tebygolrwydd o effeithiau cadarnhaol arwyddocaol yn cynyddu hefyd. Felly, mae'r opsiynau wedi'u 
rhestru yn ôl hyn, gydag Opsiwn 1 yn y safle uchaf ac Opsiwn 6 yn y safle isaf. Ystyrir bod Opsiynau 1, 2 a 3 yn debygol o arwain at  
effeithiau cadarnhaol hirdymor arwyddocaol gan eu bod yn cyflenwi’r lefel uchaf o dwf tai, gan wneud y mwyaf o gyfleoedd i ddarparu ystod dda 
o wahanol fathau o dai a deiliadaethau, yn ogystal â gwell gwasanaethau a chyfleusterau a seilwaith. 

Pwnc ACI: Iechyd a llesiant 
Opsiynau Opsiwn 1 – Arweinir 

gan anheddau 
am bum 
mlynedd 

Opsiwn 2 – LlC-2018-  
POBLOGAETH 
UCHEL  

Opsiwn 3 – Arweinir 
gan anheddau 
am ddeng 
mlynedd 

Opsiwn 4 – LlC-2018-
Prif 

Opsiwn 5 – PG-
Hirdymor 

Opsiwn 6 – 
Cynnydd OE a 
datblygu ac arloesi 
a arweinir gan 
gyflogaeth 

Safle 1 2 3 4 5 6 
Effaith 
arwyddocaol
? 

Oes – 
cadarnhaol 

Oes – 
cadarnhaol 

Oes – 
cadarnhaol 

Oes – 
cadarnhaol 

Oes – 
cadarnhaol 

Oes – 
cadarnhaol 

Trafodaeth Mae iechyd cyffredinol yng Nghasnewydd yn unol â'r cyfartaledd cenedlaethol. Yn ôl data cyfrifiad 2021,11 mae gan 46.6% o drigolion ‘iechyd da iawn’, 
mae gan 33.0% ‘iechyd da’ ac mae gan 13.7% ‘iechyd gweddol’, ac mai dim ond 5.1% sydd ag ‘iechyd gwael’ ac 1.5% ‘iechyd gwael iawn’. 

Yn ôl Mynegai Amddifadedd Lluosog Cymru (Malc) (2019),12 mae'r ddinas yn cynnwys 23 o Ardaloedd Cynnyrch Ehangach Haen Is o fewn y 10% 
mwyaf difreintiedig yng Nghymru. Mae’r Ardaloedd Cynnyrch Ehangach Haen Is hyn i gyd wedi’u lleoli yng nghanol, neu o amgylch ymylon, Dinas 
Casnewydd. ‘Pilgwenlli 4’ yw'r Ardal Cynnyrch Ehangach Haen Is fwyaf difreintiedig yng Nghasnewydd, ac yna 'Pilgwenlli 1’, ‘Parc Tredegar 2’, a 
‘Betws 1’. Mae'r pedair ardal wedi'u lleoli yn nwyrain ardal y cynllun, yn gymharol bell o ganol y ddinas. 

Gellir diffinio amddifadedd aelwydydd yn ôl ‘dimensiynau amddifadedd’, sef dangosyddion sy’n seiliedig ar bedair nodwedd dethol aelwydydd: 
addysg, cyflogaeth, iechyd a thai.13 Yng Nghasnewydd, mae 33.0% o aelwydydd yn ddifreintiedig mewn un dimensiwn, 16.0% yn ddifreintiedig mewn 
dau ddimensiwn, 4.9% o aelwydydd yn ddifreintiedig mewn tri dimensiwn, a 0.3% o aelwydydd yn ddifreintiedig ym mhob un o’r pedwar dimensiwn. 

O ystyried natur lefel uchel yr opsiynau a'r ansicrwydd ar hyn o bryd, mae'n anodd amlygu unrhyw wahaniaethau arwyddocaol rhyngddynt. Fodd 
bynnag, gellid dweud mai opsiynau twf uwch (Opsiynau 1, 2 a 3) sydd â'r potensial mwyaf i wella'r gweithlu a chyflwyno sgiliau neu gyfleoedd 
economaidd newydd. Fodd bynnag, gellid awgrymu hefyd, wrth i lefel y twf gynyddu, felly hefyd y posibilrwydd o golli mwy o fannau agored 
gwyrdd/cyhoeddus; fodd bynnag, mae hyn yn dibynnu ar leoliad y datblygiad. Ymhellach, gallai'r lefelau twf uwch o dan Opsiynau 1, 2 a 3 gynyddu'r 
pwysau ar wasanaethau iechyd presennol. Er gwaethaf hyn, mae rhai manteision iechyd yn gysylltiedig â thwf, gan gynnwys y potensial ar gyfer 
gwasanaethau a chyfleusterau cymunedol newydd neu well i gefnogi twf yn y ddinas, gan gynnwys gofal iechyd, mannau agored, seilwaith gwyrdd, a 
chyfleusterau manwerthu a hamdden. Ymhellach, gall datblygiad sy'n cyflenwi gwelliannau o ran trafnidiaeth a seilwaith wella hygyrchedd a 
diogelwch i drigolion. Mae pwysigrwydd gwell cysylltedd a hygyrchedd i gyfleusterau lleol a mannau agored, yn enwedig yng ngoleuni pandemig 
COVID-19, yn amlygu’r potensial ar gyfer opsiynau twf uwch (Opsiynau 1, 2 a 3) i gefnogi canlyniadau iechyd mwy cadarnhaol. Fodd bynnag, mae 
hefyd angen rheoli effeithiau twf ar gapasiti seilwaith lleol i sicrhau na roddir beichiau diangen ar y seilwaith presennol. 

Yn gyffredinol, ystyrir bod pob opsiwn yn debygol o arwain at effeithiau cadarnhaol hirdymor arwyddocaol gan eu bod i gyd yn sicrhau twf tai a 
chyflogaeth, a fydd yn anochel yn cael effaith gadarnhaol ar iechyd a llesiant trigolion newydd a phresennol. Fodd bynnag, ystyrir bod gan y senarios 
twf uwch fwy o botensial i sicrhau buddion o’r fath, ac felly mae’r opsiynau’n cael eu rhestru yn ôl lefel y twf y maent yn ei gyflawni. 

 

11 Y Swyddfa Ystadegau Gwladol (2021): ‘Cyfrifiad 2021', [ar-lein] ar gael i'w gyrchu drwy’r ddolen hon 
12 Llywodraeth Cymru (2019): ‘Mynegai Amddifadedd Lluosog Cymru (Malc)’, [ar-lein] ar gael i'w gyrchu drwy’r ddolen hon 
13 Y Swyddfa Ystadegau Gwladol (2022): ‘Amddifadedd aelwydydd’, [ar-lein] ar gael i'w gyrchu drwy’r ddolen hon 

https://census.gov.uk/
https://wimd.gov.wales/explore?lang=cy&&z=11&lat=51.5928&lng=-3.0470#&domain=overall&z=11&lat=53.2341&lng=-4.1436
https://www.ons.gov.uk/census/census2021dictionary/variablesbytopic/demographyvariablescensus2021/householddeprivation

Pwnc ACI: Cydraddoldeb, amrywiaeth a chynhwysiant cymdeithasol 
Opsiynau Opsiwn 1 – Arweinir 

gan anheddau 
am bum 
mlynedd 

Opsiwn 2 – LlC-2018- 
POBLOGAETH 
UCHEL  

Opsiwn 3 – Arweinir 
gan anheddau 
am ddeng 
mlynedd 

Opsiwn 4 – LlC-2018-
Prif 

Opsiwn 5 – PG-
Hirdymor 

Opsiwn 6 – 
Cynnydd OE a 
datblygu ac arloesi 
a arweinir gan 
gyflogaeth 

Safle 1 2 3 4 5 6 
Effaith 
arwyddocaol
? 

Oes – 
cadarnhaol 

Nac oes Nac oes Nac oes Nac oes Nac oes 

Trafodaeth Ar hyn o bryd, nid yw lleoliad y twf yn hysbys, ac o ganlyniad mae'n anodd penderfynu sut mae cymunedau penodol a nodweddion gwarchodedig yn 
debygol o gael eu heffeithio gan yr opsiynau. Fel y nodwyd yn yr arfarniad o dan bynciau eraill, mae lefelau twf uwch yn rhoi cyfle i ddarparu mwy o 
gymysgedd o dai a chyflogaeth i ddiwallu anghenion holl aelodau'r gymuned. Mae hefyd y potensial hefyd i gyflenwi mwy o welliannau i seilwaith 
cymunedol a thir y cyhoedd, ond mae hyn yn ansicr ar hyn o bryd. Yn y cyd-destun hwn, gallai lefel uwch o dwf helpu i fynd i'r afael ag ardaloedd o 
amddifadedd yn dibynnu ar ble mae wedi'i leoli. Ymhellach, gallai lefel uwch o dwf hefyd fod yn fwy tebygol o ddiwallu anghenion pobl ar draws ardal 
ehangach o'r ddinas. 

Mae’n debygol y bydd Opsiwn 1 yn arwain at y buddsoddiad mwyaf mewn cyfleoedd ar draws y ddinas gyfan, gan gynnwys ar gyfer pobl sy’n byw 
mewn cymunedau difreintiedig, gan ei fod yn cyflenwi’r lefel uchaf o dwf. Bydd lefelau uwch o ddatblygiad yn debygol o arwain at fwy o amrywiaeth o 
fathau o dai, a fydd yn darparu ystod fwy amrywiol o ddeiliadaethau a meintiau anheddau i ddiwallu anghenion gwahanol. Gallai cynyddu twf o dan yr 
opsiwn hwn annog mwy o fusnesau i weithredu yng Nghasnewydd ac felly cynyddu ystod y gwasanaethau sydd ar gael i drigolion. 

Bydd Opsiynau 2 a 3 hefyd yn debygol o arwain at fuddsoddi mewn cyfleoedd ar draws y ddinas gyfan, mwy o amrywiaeth o fathau o dai, a chynnydd 
mewn gwasanaethau. O dan Opsiwn 2, mae twf cyflogaeth ychydig yn fwy na thwf tai, a allai arwain at fwy o gyfleoedd gwaith i breswylwyr presennol. 
Fodd bynnag, gallai hefyd arwain at fwy o fewngymudo pe na bai'r gymuned bresennol yn gallu bodloni'r llafur a sgiliau angenrheidiol. Ar y llaw arall, o 
dan Opsiwn 3, mae twf tai ychydig yn fwy na thwf cyflogaeth, a allai gynyddu cystadleuaeth am waith gan y bydd llai o swyddi ar gael fesul pen. Fodd 
bynnag, mae'n dal yn debygol y bydd nifer dda o gyfleoedd addysg a hyfforddiant ar gael o dan yr opsiwn hwn, er yn llai nag o dan Opsiynau 1 a 2, 
sydd â thwf swyddi uwch. 

I raddau llai, bydd Opsiynau 4 a 5 hefyd yn debygol o arwain at fuddsoddi mewn cyfleoedd ar draws y ddinas gyfan, mwy o amrywiaeth o fathau o dai, 
a chynnydd mewn gwasanaethau. Yn yr un modd ag Opsiwn 2, o dan Opsiwn 4, mae twf cyflogaeth yn weddol uwch na thwf tai, a allai arwain at fwy o 
gyfleoedd gwaith i breswylwyr presennol. Fodd bynnag, gallai hefyd arwain at fwy o fewngymudo pe na bai'r gymuned bresennol yn gallu bodloni'r 
llafur a sgiliau angenrheidiol. Yn yr un modd ag Opsiwn 3, o dan Opsiwn 5, mae twf tai yn weddol uwch na thwf cyflogaeth, a allai gynyddu 
cystadleuaeth am waith gan y bydd llai o swyddi ar gael fesul pen, gan waethygu'r anghydraddoldebau presennol o bosibl. Fodd bynnag, mae twf 
mwy cymedrol o dan yr opsiwn hwn yn debygol o olygu bod mwy o gyfle i ddewis lleoliadau mwy cynaliadwy ar gyfer safleoedd tai a chyflogaeth 
newydd. 

Yn olaf, drwy gyflawni’r lefel isaf o dwf cyflogaeth, er gwaethaf y lefel gymharol gymedrol o dwf tai, mae Opsiwn 6 yn debygol o waethygu’r materion 
presennol o ran amddifadedd ac anghydraddoldeb gan y byddai llai o swyddi fesul pen yn debygol. Mae twf cyflogaeth isel hefyd yn debygol o 

arwain at lai o gyfleoedd ar gyfer addysg a hyfforddiant newydd. Serch hynny, mae tai newydd yn debygol o barhau i ddarparu ystod a chymysgedd 
da o fathau o anheddau, a fydd yn cynyddu cynhwysiant. 

I gloi, ystyrir bod Opsiwn 1 yn debygol o arwain at effeithiau cadarnhaol hirdymor arwyddocaol gan ei fod yn sicrhau’r lefel uchaf o dwf ac felly 
mae ganddo’r potensial mwyaf i arwain at fuddsoddi mewn cyfleoedd ar draws y ddinas gyfan, amrywiaeth o fathau o dai, a chynnydd mewn 
gwasanaethau ar draws y ddinas. Er bod yr opsiynau sy'n weddill yn dal i sicrhau lefelau cymharol uchel o dwf, mae diffyg cyfatebiaeth rhwng twf 
tai a chyflogaeth o dan yr opsiynau hyn, sydd â'r potensial i arwain at broblemau. Felly, nid ystyrir bod yr un o'r opsiynau sy'n weddill yn debygol o 
arwain at effeithiau arwyddocaol. O ran safle, caiff yr opsiynau eu rhestru yn ôl lefel gyffredinol y twf y maent yn ei gyflawni. 

Pwnc ACI: Trafnidiaeth a symudiad 
Opsiynau Opsiwn 1 – Arweinir 

gan anheddau 
am bum 
mlynedd 

Opsiwn 2 – LlC-2018- 
POBLOGAETH 
UCHEL  

Opsiwn 3 – Arweinir 
gan anheddau 
am ddeng 
mlynedd 

Opsiwn 4 – LlC-2018-
Prif 

Opsiwn 5 – PG-
Hirdymor 

Opsiwn 6 – 
Cynnydd OE a 
datblygu ac arloesi 
a arweinir gan 
gyflogaeth 

Safle 4 4 2 3 3 1 
Effaith 
arwyddocaol
? 

Ansicr Ansicr Oes – 
cadarnhaol 

Ansicr Nac oes Oes – 
cadarnhaol 

Trafodaeth Gallai twf uchel o dan Opsiwn 1 arwain at ddatblygiad mewn lleoliadau llai cynaliadwy os nad oes digon o dir ar gael mewn lleoliadau â chysylltedd 
trafnidiaeth gynaliadwy da, gan gynyddu’r angen i deithio. Yn ogystal, bydd twf uchel yn cynyddu'r galw ar y seilwaith ffyrdd presennol ac felly bydd 
angen buddsoddi mwy mewn dewisiadau cynaliadwy eraill gyda'r opsiwn hwn. Fodd bynnag, mae twf uchel yn dod â mwy o gyfleoedd i fuddsoddi. 

Er bod lefel y twf o dan Opsiynau 2 a 3 ychydig yn is o gymharu ag Opsiwn 1, efallai y bydd prinder safleoedd addas o hyd, yn enwedig ar gyfer twf 
cyflogaeth o dan Opsiwn 2, gan arwain at leoli rhai safleoedd mewn ardaloedd llai cysylltiedig. Bydd twf tai o dan y ddau opsiwn, a thwf cyflogaeth o 
dan Opsiwn 2, yn cynyddu'r galw ar y seilwaith ffyrdd presennol ac felly bydd angen mwy o fuddsoddiad mewn dewisiadau cynaliadwy eraill. Serch 
hynny, efallai y bydd gan Opsiwn 3 well potensial i gyfeirio datblygiadau newydd mewn lleoliadau sydd â chysylltedd trafnidiaeth gynaliadwy da neu 
gyfleoedd ar gyfer gwelliannau. Gallai datblygiadau newydd drwy’r ddau opsiwn hefyd roi hwb i fuddsoddiad mewn trafnidiaeth gyhoeddus a mesurau 
teithio llesol. 

Cynigir lefel is o dwf tai o dan Opsiwn 4 nag Opsiynau 1-3 a 5, a fydd yn debygol o roi cyfle i gyfran uwch o ddatblygiadau tai gael eu cyfeirio at 
leoliadau sydd â chysylltiadau trafnidiaeth gynaliadwy yn barod. Fodd bynnag, mae twf cyflogaeth yn parhau i fod yn uchel o dan yr opsiwn hwn ac 
felly gallai Casnewydd weld prinder safleoedd cynaliadwy ar gyfer cyflogaeth. Yn ogystal, bydd twf cyflogaeth yn cynyddu'r galw ar y seilwaith ffyrdd 
presennol, a allai arwain at waethygu tagfeydd, yn enwedig yn ystod adegau prysur. Fel opsiwn twf is, mae'r opsiwn hwn hefyd wedi lleihau'r potensial 
ar gyfer buddsoddiad sylweddol mewn trafnidiaeth gyhoeddus i ddarparu ar gyfer patrymau cymudo cynaliadwy. 

Mae Opsiwn 5 yn rhoi cyfleoedd i gynyddu dwysedd tai a chreu cymdogaethau cryno. Mae ganddo hefyd fwy o botensial i flaenoriaethu safleoedd 
sydd wedi’u cysylltu’n dda gan drafnidiaeth gynaliadwy i leihau’r angen i deithio o gymharu ag Opsiwn 4, gan ei fod yn sicrhau twf cyffredinol is, sydd 
oherwydd i lefel llawer is o dwf cyflogaeth drwy Opsiwn 5. Er y bydd angen seilwaith newydd o hyd i hwyluso twf, mae hyn yn haws ei reoli nag o dan 
yr opsiynau twf uwch (Opsiynau 1-3). Fodd bynnag, gall cyfleoedd ar gyfer buddsoddi fod yn fwy cyfyngedig o dan yr opsiwn hwn na’r opsiynau twf 
uwch. 

Drwy sicrhau’r lefel isaf o dwf, Opsiwn 6 sy’n rhoi’r cyfle gorau i flaenoriaethu safleoedd â chysylltiadau trafnidiaeth gynaliadwy cryf a fydd yn lleihau’r 
angen i deithio. Fel gydag Opsiynau 4 a 5, er y bydd angen seilwaith newydd o hyd i hwyluso twf, mae hyn yn haws ei reoli nag o dan yr opsiynau twf 
uwch (Opsiynau 1, 2 a 3). Fodd bynnag, gall cyfleoedd ar gyfer buddsoddi fod yn fwy cyfyngedig o dan yr opsiwn hwn na’r opsiynau twf uwch. 

Yn y pen draw, bydd natur ac arwyddocâd yr effeithiau yn dibynnu ar leoliad y datblygiad, yn ogystal â'r gwelliannau seilwaith a fydd yn cyd-fynd â 
datblygiadau. Fodd bynnag, wrth ystyried lefel twf tai a chyflogaeth yn unig, ystyrir bod Opsiynau 3 a 6 yn debygol o arwain at effeithiau cadarnhaol 
hirdymor arwyddocaol o dan y pwnc ACI hwn. Ar gyfer Opsiwn 3, mae hyn oherwydd ei fod yn taro cydbwysedd, gan gyflenwi lefel gymedrol o dwf 
tai a chyflogaeth sy’n ddigon isel i ganiatáu lleoli datblygiadau yn y lleoliadau mwyaf cynaliadwy, ond sy’n ddigon uchel i hwyluso buddsoddiad mewn 
trafnidiaeth gyhoeddus a seilwaith teithio llesol. Ar gyfer Opsiwn 6, mae hyn oherwydd ei fod yn rhoi'r cyfle gorau i flaenoriaethu safleoedd mewn 
lleoliadau cynaliadwy sydd â chysylltiadau trafnidiaeth gynaliadwy presennol, sy'n golygu na fydd angen iddo ddibynnu'n ddwys ar ddarpariaeth 
seilwaith newydd. Mae ansicrwydd wedi’i nodi ar gyfer Opsiynau 1, 2 a 4. O ran Opsiynau 1 a 2, mae hyn oherwydd y gallai fod angen lleoli rhai 
datblygiadau mewn lleoliadau llai cynaliadwy, a fyddai’n dibynnu ar gyflenwi seilwaith newydd, ac nid yw potensial yr opsiynau hyn i gyflawni hyn yn 
glir ar hyn o bryd. O ran Opsiwn 4, mae hyn oherwydd nad yw twf tai a chyflogaeth yn cyd-fynd â’i gilydd, a allai arwain at brinder safleoedd addas ar 
gyfer cyflogaeth neu safleoedd cyflogaeth yn cael eu lleoli mewn lleoliadau llai hygyrch. Ni ragwelir unrhyw effeithiau arwyddocaol ar gyfer Opsiwn 5; 
er ei fod yn perfformio'n debyg i Opsiwn 6, ni fernir bod lefel y twf yn ddigon isel i arwain at effeithiau cadarnhaol hirdymor arwyddocaol. Mae'r 
opsiynau yn cael eu rhestru yn ôl hyn. 

Pwnc ACI: Adnoddau naturiol (aer, tir, mwynau a dŵr) 
Opsiynau Opsiwn 1 – 

Arweinir gan 
anheddau am 
bum 
mlynedd 

Opsiwn 2 – LlC-2018- 
POBLOGAETH 
UCHEL  

Opsiwn 3 – Arweinir 
gan anheddau 
am ddeng 
mlynedd 

Opsiwn 4 – LlC-2018-
Prif 

Opsiwn 5 – PG-
Hirdymor 

Opsiwn 6 – 
Cynnydd OE a 
datblygu ac arloesi 
a arweinir gan 
gyflogaeth 

Safle 4 4 3 2 2 1 
Effaith 
arwyddocaol? Oes – 

negyddol 
Oes – 

negyddol 
Oes – 

negyddol 
Nac oes Nac oes Oes – 

cadarnhaol 
Trafodaeth Wrth i lefel y twf gynyddu, felly hefyd y tebygolrwydd o effeithiau negyddol ar adnoddau naturiol trwy golli maes glas / tir amaethyddol ac adnoddau 

mwynau; ansawdd aer is o ganlyniad i gynnydd mewn traffig; a mwy o alw am adnoddau dŵr. 

Mae’n annhebygol y bydd tir amaethyddol cynhyrchiol yn sail i ardaloedd trefol Casnewydd yn ôl y map Dosbarthiad Tir Amaethyddol rhagfynegol.14 
Fodd bynnag, mae tir amaethyddol yn y ddinas yn amrywio o radd 1/2/3a yn y gogledd, y dwyrain a'r gorllewin, gradd 3b yn bennaf yn y de-
ddwyrain, a gradd 4 yn bennaf yn y de. Yn nodedig, mae’n ymddangos bod dros hanner y tir heb ei ddatblygu yn y ddinas naill ai’n radd 3b neu’n 
radd 4. Gan nad yw union leoliad y twf o dan bob opsiwn yn hysbys ar hyn o bryd, nid yw’n bosibl pennu faint o Dir Gorau a Mwyaf Amlbwrpas 
(graddau 1, 2 a 3a) y gellid ei golli o ganlyniad i ddatblygiad. Fodd bynnag, o ystyried nad yw'r rhan fwyaf o'r tir amaethyddol yn y ddinas yn Dir 
Gorau a Mwyaf Amlbwrpas, mae'n annhebygol y collir llawer o dir amaethyddol cynhyrchiol. 

O dan dwf uchel, megis Opsiynau 1, 2 a 3, mae'r defnydd o ddŵr yn debygol o fod yn uchel, gan o bosib yn rhoi pwysau ar y seilwaith presennol. 
Bydd angen cryn dipyn o dir hefyd i gynnal lefelau uchel o dwf, a allai roi tirweddau naturiol a thir amaethyddol cynhyrchiol mewn perygl o gael eu 
datblygu. Er hynny, mae mwy o gyfleoedd i annog ffyrdd cynaliadwy o fyw a datblygu o dan opsiynau twf uchel, gan eu bod yn fwy tebygol o ddenu 
mwy o fuddsoddiad. Cydnabyddir hefyd bod twf cyflogaeth yn sylweddol is o dan Opsiwn 3, ac felly mae’r effeithiau ar adnoddau naturiol yn debygol 
o fod yn llai difrifol o’u cymharu ag Opsiynau 1 a 2. 

Mae'n haws rheoli faint o dir sydd ei angen ar gyfer cartrefi newydd a safleoedd cyflogaeth o dan Opsiynau 4 a 5 ac felly mae'n debygol y bydd llai 
o bwysau datblygu ar dirweddau naturiol a thir amaethyddol cynhyrchiol. Fodd bynnag, bydd lefel y twf a gyflenwir trwy'r opsiynau hyn yn dal i roi 
rhywfaint o bwysau ar ddŵr a ddefnyddir gan y bydd yn rhaid i rwydweithiau ymgorffori capasiti ychwanegol. 

Fel yr opsiwn twf isaf, mae Opsiwn 6 yn debygol o arwain at y pwysau datblygu lleiaf ar dirweddau naturiol a thir amaethyddol cynhyrchiol. Er y 
bydd twf yn dal i roi rhywfaint o bwysau ar y dŵr a ddefnyddir, bydd hyn ar ei isaf drwy'r opsiwn hwn. Yn y pen draw, yr amgylchedd naturiol ac 
adnoddau yng Nghasnewydd sydd fwyaf tebygol o gael eu diogelu o dan yr opsiwn hwn. 

O ran yr uchod, ystyrir bod Opsiwn 6 yn debygol o arwain at effeithiau cadarnhaol hirdymor arwyddocaol yn ymwneud â'r pwnc ACI hwn, tra 
ystyrir bod Opsiynau 1, 2 a 3 yn debygol o arwain at effeithiau negyddol hirdymor arwyddocaol. Ni ragwelir unrhyw effeithiau arwyddocaol o dan 
Opsiynau 4 a 5. Mae'r opsiynau yn cael eu rhestru yn unol â hynny. 

 
14 Llywodraeth Cymru (dim dyddiad): ‘Map Rhagweld Dosbarthiad Tir Amaethyddol’, [ar-lein] ar gael i'w gyrchu drwy’r ddolen hon 

https://mapdata.llyw.cymru/maps/new?layer=inspire-wg%3Awg_predictive_alc2&/#/

Pwnc ACI: Bioamrywiaeth a geoamrywiaeth 
Opsiynau Opsiwn 1 – 

Arweinir gan 
anheddau am 
bum 
mlynedd 

Opsiwn 2 – LlC-2018- 
POBLOGAETH 
UCHEL  

Opsiwn 3 – Arweinir 
gan anheddau 
am ddeng 
mlynedd 

Opsiwn 4 – LlC-2018-
Prif 

Opsiwn 5 – PG-
Hirdymor 

Opsiwn 6 – 
Cynnydd OE a 
datblygu ac arloesi 
a arweinir gan 
gyflogaeth 

Safle 3 2 2 2 1 1 
Effaith 
arwyddocaol? Ansicr Ansicr Ansicr Ansicr Ansicr Ansicr 

Trafodaeth Mae Casnewydd yn gorgyffwrdd â nifer o safleoedd dynodedig ar gyfer bioamrywiaeth, gan gynnwys Ardal Cadwraeth Arbennig (ACA) / Ardal 
Gwarchodaeth Arbennig (AGA) / Safle Ramsar Aber Afon Hafren, sawl Safle o Ddiddordeb Gwyddonol Arbennig (SoDdGA), dwy Warchodfa Natur 
Genedlaethol (GNG), dwy Warchodfa Natur Leol, a nifer o Safleoedd o Bwysigrwydd er Cadwraeth Natur. Mae hyn yn ychwanegol at nifer o 
ardaloedd o goetir hynafol, coetir, perllan draddodiadol, a morfa heli ar hyd arfordir y ddinas. 

Fel yr opsiwn twf uchaf, mae Opsiwn 1 yn debygol o arwain at bwysau i ddod o hyd i safleoedd datblygu addas i gwrdd â'r raddfa dwf a gynigir, a 
allai gael effaith negyddol ar safleoedd dynodedig ar gyfer bioamrywiaeth. Fodd bynnag, mae'r opsiwn hwn hefyd yn dod â chyfleoedd sylweddol i 
sicrhau bod datblygiadau newydd yn gwneud y mwyaf o seilwaith gwyrdd ac yn creu neu'n gwella rhwydweithiau ecolegol presennol mewn 
ardaloedd trefol. Dylai lefel uwch o dwf cydberthyn â chyfraniadau cynllunio uwch, y gellir eu gwario i liniaru unrhyw effeithiau twf uwch a 
gwella/amddiffyn safleoedd o bwysigrwydd ecolegol. 

Tra bod Opsiynau 2, 3 a 4 hefyd yn debygol o arwain at bwysau i ddod o hyd i safleoedd datblygu addas, byddai'r pwysau hyn yn llai nag o dan 
Opsiwn 1, gyda'r opsiynau'n perfformio'n fwy cadarnhaol wrth i lefel y twf leihau. Fodd bynnag, mae'r opsiynau hyn hefyd yn gysylltiedig â'r un 
cyfleoedd ag a amlinellwyd ar gyfer Opsiwn 1, gyda'r potensial am effeithiau cadarnhaol ar fioamrywiaeth trwy fesurau gwarchod a gwella. 

Mae Opsiynau 5 a 6, trwy sicrhau lefelau twf is, yn llai tebygol o arwain at bwysau i ddod o hyd i safleoedd datblygu addas. Yn hyn o beth, bydd yr 
opsiynau hyn yn caniatáu i safleoedd gael eu dewis yn fwy detholus, i ffwrdd o safleoedd dynodedig ar gyfer bioamrywiaeth a rhwydweithiau 
ecolegol presennol. Mae'r opsiynau hyn hefyd yn dod â chyfleoedd sylweddol i sicrhau bod datblygiadau newydd yn gwneud y mwyaf o seilwaith 
gwyrdd ac yn creu neu'n gwella rhwydweithiau ecolegol presennol mewn ardaloedd trefol. Gan y bydd angen llawer llai o dir ar gyfer swyddi newydd 
o dan yr opsiynau hyn, mae'r pwysau datblygu ar gyfer safleoedd cyflogaeth newydd yn llawer llai. Fodd bynnag, nodir o dan Opsiwn 6, yr opsiwn 
twf isaf, y bydd llai o arian yn debygol o gyfraniadau cynllunio i liniaru unrhyw effeithiau twf ar fioamrywiaeth a geoamrywiaeth a gwella/amddiffyn 
safleoedd o bwysigrwydd ecolegol. 

Mewn perthynas â’r uchod, mae Opsiwn 1 yn y safle olaf o dan y pwnc ACI hwn gan ei fod yn sicrhau lefel uchel o dwf mewn dinas gyfyngedig o 
ran dynodiadau bioamrywiaeth. Yn y cyfamser, mae Opsiynau 5 a 6 yn cael eu rhestru uchaf gan mai nhw sy’n darparu’r lefel isaf o dwf, gyda mwy 
o hyblygrwydd i gyfeirio twf tai a chyflogaeth i leoliadau sydd wedi’u cyfyngu lleiaf o safbwynt bioamrywiaeth a geoamrywiaeth. Mae Opsiynau 2, 3 a 
4 yn y canol; er nad ydynt yn sicrhau’r un lefel o dwf ag Opsiwn 1, ac nad ydynt ychwaith yn cynnig yr hyblygrwydd a geir gan Opsiynau 5 a 6, 
maent yn dal i fod â’r potensial i effeithio ar safleoedd dynodedig ar gyfer bioamrywiaeth a rhwydweithiau ecolegol yn dibynnu ar leoliad y twf. Nodir 
ansicrwydd ar draws yr holl opsiynau gan nad yw lleoliad y twf yn hysbys ar hyn o bryd. 

Pwnc ACI: Amgylchedd hanesyddol 
Opsiynau Opsiwn 1 – 

Arweinir gan 
anheddau am 
bum 
mlynedd 

Opsiwn 2 – LlC-2018- 
POBLOGAETH 
UCHEL  

Opsiwn 3 – Arweinir 
gan anheddau 
am ddeng 
mlynedd 

Opsiwn 4 – LlC-2018-
Prif 

Opsiwn 5 – PG-
Hirdymor 

Opsiwn 6 – 
Cynnydd OE a 
datblygu ac arloesi 
a arweinir gan 
gyflogaeth 

Safle 3 3 3 1 2 2 
Effaith 
arwyddocaol? Ansicr Ansicr Ansicr Ansicr Ansicr Ansicr 

Trafodaeth Mae Casnewydd yn cynnwys nifer o adeiladau rhestredig, henebion cofrestredig ac asedau treftadaeth forwrol. Mae hefyd yn cynnwys sawl ardal 
gadwraeth, sydd wedi’u crynhoi’n bennaf yng nghanol Dinas Casnewydd, yn ogystal ag ar gyrion y ddinas i’r gogledd-ddwyrain a’r de-orllewin. Mae 
ardal gadwraeth hefyd yng nghornelau gogledd-orllewinol a de-ddwyreiniol pellaf y ddinas, ac mae Ardal Gadwraeth Camlas Sir Fynwy a 
Brycheiniog i’r gogledd-orllewin o Ddinas Casnewydd. Yn y pen draw, bydd effeithiau’r gwahanol opsiynau twf yn dibynnu ar union leoliad y 
datblygiad, yn ogystal â’i ddyluniad a’i gynllun, sy’n ansicr ar hyn o bryd. 

Ystyrir y gallai twf uchel yn Opsiynau 1 a 2 arwain at bwysau i gynyddu dwysedd datblygiadau, neu i leoli twf mewn ardaloedd a allai gael effaith 
negyddol ar osodiad asedau treftadaeth. Fodd bynnag, gallai galw mawr am safleoedd hefyd helpu i ddod ag asedau treftadaeth adfeiliedig, a allai 
fod wedi cael eu hanwybyddu fel arall, yn ôl i'w defnyddio a rhoi mwy o gymhelliant economaidd i ddatblygwyr adfer/gwella adeiladau rhestredig. 
Mae twf cyflogaeth uchel o dan yr opsiynau hyn, gyda'r potensial i greu cyfleoedd cyflogaeth o fewn y sector twristiaeth a threftadaeth. 

Er bod gan Opsiwn 3 lefel debyg o dwf tai i Opsiwn 2, mae ganddo lefel sylweddol is o dwf cyflogaeth. Mae’r un cyfleoedd a materion yn ymwneud 
ag asedau treftadaeth yn berthnasol ag uchod, ond o ran cyfleoedd yn ymwneud â’r sector twristiaeth a threftadaeth, mae’r rhain yn debygol o fod 
yn fwy cyfyngedig drwy’r opsiwn hwn o’u cymharu ag Opsiynau 1 a 2. 

Drwy gyflawni lefel is o dwf tai, mae Opsiwn 4 yn debygol o leihau’r angen i gynyddu dwysedd datblygu neu ei leoli mewn ardaloedd a allai gael 
effaith negyddol ar osodiad asedau treftadaeth. Yn hyn o beth, o dan yr opsiwn hwn, dylai fod yn haws gwarchod ardaloedd cadwraeth a’r asedau 
treftadaeth sy’n gysylltiedig â nhw, yn ogystal â chyfeirio datblygiadau oddi wrth dirweddau hanesyddol sensitif. Mae Opsiynau 5 a 6 yn debygol o 
gynnig cyfleoedd tebyg i Opsiwn 4; fodd bynnag, mae'n debygol y bydd llai o gyfleoedd yn gysylltiedig â'r sector twristiaeth a threftadaeth oherwydd 
y lefel is o dwf cyflogaeth a ddarperir drwy'r opsiynau hyn. 

At ei gilydd, mae ansicrwydd yn cael ei nodi dan bob opsiwn gan nad yw union leoliad y datblygiad o dan bob opsiwn yn hysbys ar hyn o bryd. O 
ran safleoedd, Opsiwn 4 yw’r mwyaf ffafriol gan ei fod yn darparu lefel gymedrol o dwf, gan gyfyngu ar botensial datblygiad i gael effaith negyddol 
ar asedau treftadaeth o gymharu ag opsiynau twf uwch (Opsiynau 1, 2 a 3), ond gan gynnig mwy o botensial i roi hwb i’r sector twristiaeth a 
threftadaeth o gymharu ag opsiynau twf is (Opsiynau 5 a 6). Mae Opsiynau 5 a 6 yn cael eu rhestru’n uwch nag Opsiynau 1, 2 a 3. Er bod 
Opsiynau 1, 2 a 3 yn cynnig mwy o botensial i adfer/gwella asedau treftadaeth adfeiliedig a rhoi hwb i’r sector twristiaeth a threftadaeth, maent yn 
fwy tebygol o gael effaith negyddol ar osodiad asedau treftadaeth oherwydd diffyg hyblygrwydd wrth ddewis safleoedd sy’n gysylltiedig â thwf uwch. 

Pwnc ACI: Tirwedd  
Opsiynau Opsiwn 1 – 

Arweinir gan 
anheddau am 
bum 
mlynedd 

Opsiwn 2 – LlC-2018- 
POBLOGAETH 
UCHEL  

Opsiwn 3 – Arweinir 
gan anheddau 
am ddeng 
mlynedd 

Opsiwn 4 – LlC-2018-
Prif 

Opsiwn 5 – PG-
Hirdymor 

Opsiwn 6 – 
Cynnydd OE a 
datblygu ac arloesi 
a arweinir gan 
gyflogaeth 

Safle 4 5 4 3 2 1 
Effaith 
arwyddocaol? 

Oes – 
negyddol 

Ansicr Ansicr Ansicr Ansicr Ansicr 

Trafodaeth Mae traean deheuol y ddinas yn gorgyffwrdd â Thirwedd Gofrestredig o Ddiddordeb Hanesyddol Eithriadol yng Nghymru Gwastadeddau Gwent. Er 
na roddir dynodiad tebyg i weddill y ddinas, mae'n debygol y bydd llawer o dirweddau lleol pwysig o hyd sy'n cyfrannu at leoliad a chymeriad 
Casnewydd. Yn yr un modd â’r pwnc ACI blaenorol, bydd natur ac arwyddocâd yr effeithiau ar gymeriad y dirwedd/treflun/pentreflun yn y pen draw 
yn dibynnu ar union leoliad y twf, yn ogystal â dyluniad a chynllun y datblygiad. 

Ystyrir mai'r opsiwn twf uchaf, Opsiwn 1, sy'n debygol o roi'r pwysau mwyaf ar argaeledd tir o fewn ffiniau trefol a phentrefol presennol. Mae'n 
annhebygol y byddai lefel y twf a ddarperir drwy'r opsiwn hwn yn cael ei gynnwys ar dir a ddatblygwyd o'r blaen, a fydd yn anochel yn rhoi pwysau ar 
safleoedd maes glas. 

Er bod twf is yn cael ei gynnig trwy Opsiwn 2, mae'n dal i fod ar raddfa sy'n debygol o roi pwysau ar argaeledd tir o fewn ffiniau trefol a phentrefol 
presennol, gan arwain o bosibl at ddiwygiadau/estyniadau i’r ffiniau. Yn yr un modd ag Opsiwn 1, nid yw’n hysbys ar hyn o bryd a fyddai modd 
darparu ar gyfer lefel y twf a gyflenwir trwy’r opsiwn hwn ar dir a ddatblygwyd o’r blaen, felly mae’n anochel y gallai roi pwysau ar safleoedd maes 
glas y tu allan i aneddiadau presennol. 

Mae Opsiwn 3 yn sicrhau lefel debyg o dwf tai i Opsiwn 2, ond lefel sylweddol is o dwf cyflogaeth. Yn hyn o beth, mae'r galw am dir datblygu 
newydd yn debygol o fod yn is nag o dan Opsiynau 1 a 2, gan leihau'r tebygolrwydd o effeithiau negyddol ar dirweddau'r ddinas. Felly, mae'r opsiwn 
hwn yn debygol o berfformio'n fwy cadarnhaol o ran diogelu tirweddau dynodedig. 

O dan Opsiwn 4, mae lefel y twf tai yn is nag o dan Opsiwn 3, ond mae lefel y twf cyflogaeth ychydig yn uwch. Felly, mae’r galw am safleoedd tai 
newydd yn debygol o fod yn llai drwy’r opsiwn hwn, gan leihau’r tebygolrwydd o effeithiau negyddol gweddilliol ar dirweddau Casnewydd. Fodd 
bynnag, gallai galw mawr am safleoedd cyflogaeth o dan yr opsiwn hwn arwain at ddisbyddu safleoedd canol y ddinas, gan gynyddu’r galw o bosibl 
am ganolfannau cyflogaeth newydd ar gyrion ffin yr anheddiad. 

Mae twf tai a chyflogaeth cymharol is trwy Opsiynau 5 a 6 yn debygol o leihau'r galw am safleoedd datblygu newydd, gan roi mwy o gyfle felly i leoli 
safleoedd mewn ardaloedd sy'n lleihau'r effeithiau ar dirweddau dynodedig Casnewydd. O ran Opsiwn 6, gallai cyfran uwch o safleoedd cyflogaeth 
gael eu cynnwys yng nghanol y ddinas, heb unrhyw ofyniad am safleoedd y tu allan i ffin yr anheddiad lle mae cyfyngiadau tirwedd yn debygol o fod 
yn fwy difrifol. 

Mewn perthynas â'r uchod, Opsiwn 6 yw'r uchaf o dan y pwnc ACI hwn gan ei fod yn fwyaf tebygol o gadw cymeriad presennol y 
dirwedd/treflun/pentreflun ar draws y ddinas. Mae'r opsiynau sy'n weddill yn cael eu rhestru yn ôl cwantwm twf cynyddol, gydag Opsiwn 1 yn olaf. Nodir 
ansicrwydd o dan Opsiynau 2-6 oherwydd, er eu bod yn debygol o roi rhywfaint o bwysau ar argaeledd tir o fewn ffiniau trefol a phentrefol presennol, gan 
arwain o bosibl at ddiwygiadau/estyniadau i ffiniau a’r defnydd o safleoedd maes glas, nid yw graddau hyn yn hysbys ar hyn o bryd. Fodd bynnag, trwy 
gyflenwi’r lefel uchaf o dwf, mae Opsiwn 1 yn fwy tebygol o gael effaith negyddol ar gymeriad tirweddau/trefluniau/pentrefluniau ar draws y ddinas, ac 
felly rhagwelir effeithiau negyddol hirdymor arwyddocaol o dan yr opsiwn hwn. 

Pwnc ACI: Newid hinsawdd (lliniaru ac addasu) 
Opsiynau Opsiwn 1 – 

Arweinir gan 
anheddau am 
bum 
mlynedd 

Opsiwn 2 – LlC-2018- 
POBLOGAETH 
UCHEL  

Opsiwn 3 – Arweinir 
gan anheddau 
am ddeng 
mlynedd 

Opsiwn 4 – LlC-2018-
Prif 

Opsiwn 5 – PG-
Hirdymor 

Opsiwn 6 – 
Cynnydd OE a 
datblygu ac arloesi 
a arweinir gan 
gyflogaeth 

Safle 6 5 4 1 2 3 
Effaith 
arwyddocaol? Ansicr Ansicr Ansicr Nac oes Nac oes Nac oes 

Trafodaeth O ran lliniaru newid hinsawdd, bydd lefel uwch o dwf yn y pen draw yn arwain at fwy o allyriadau carbon deuocsid (CO2). Ar y cam hwn, nid yw 
cyfleoedd penodol a fyddai’n helpu i leihau allyriadau CO2 sy'n gysylltiedig â datblygu yn sylweddol, drwy gyflawni mesurau penodol ar draws y safle, 
megis ynni adnewyddadwy datganoledig, wedi'u cadarnhau. Cymerir felly bod gan ddatblygiadau a gynigir o dan bob opsiwn y potensial i ymgorffori 
mesurau o'r fath. 

Mae opsiynau twf uwch (Opsiynau 1, 2 a 3) wedi’u nodi am eu potensial i gefnogi uwchraddio seilwaith sy’n lleihau tagfeydd ac yn gwella 
hygyrchedd, yn enwedig o ran dulliau trafnidiaeth gynaliadwy, a fydd yn cefnogi llai o allyriadau CO2. Mae gan opsiynau twf uwch hefyd fwy o 
botensial i gyfrannu at well cysylltedd ecolegol, rhwydweithiau seilwaith gwyrdd, mannau agored a mesurau gwyrddu trefol, sy’n cefnogi’r gallu i 
wrthsefyll y newid yn yr hinsawdd. Yn ogystal, gallai twf cyflogaeth uchel o dan yr opsiynau hyn, yn enwedig Opsiwn 1, helpu i sicrhau bod y ddinas 
mewn sefyllfa well i fodloni'r swyddi a'r lefelau uwchsgilio sydd eu hangen i fynd i'r afael â’r newid yn yr hinsawdd. Fodd bynnag, cydnabyddir hefyd 
bod opsiynau twf uwch yn fwy tebygol o ddisbyddu'r tir sydd wedi’i leoli mewn lleoliadau mwy cynaliadwy â chysylltiadau da, heb unrhyw sicrwydd o 
welliannau seilwaith cynaliadwy, gan wthio datblygiad felly i ardaloedd sy’n cynyddu’r angen i deithio i gael mynediad at wasanaethau a 
chyfleusterau a chyfleoedd cyflogaeth. 

Yn nodedig, mae gan yr opsiynau twf is (Opsiynau 4, 5 a 6) fwy o botensial i gyflenwi datblygiadau defnydd cymysg yn y lleoliadau mwyaf 
cynaliadwy, gan y bydd twf is yn galluogi mwy o hyblygrwydd ar gyfer hyn, a fydd yn cefnogi llai o allyriadu CO2. Fodd bynnag, gallai'r twf cyflogaeth 
is a gyflenwir drwy Opsiynau 5 a 6 leihau potensial y ddinas i fodloni'r swyddi a'r lefelau uwchsgilio sydd eu hangen i fynd i'r afael â’r newid yn yr 
hinsawdd. 

O ran addasu i’r newid yn yr hinsawdd, rhagdybir y byddai pob datblygiad o dan bob opsiwn yn cael ei gyfeirio at ardaloedd lle mae perygl llifogydd 
isel. Yn hyn o beth, byddai datblygiadau ychwanegol o dan yr opsiynau twf uwch (Opsiynau 1, 2 a 3) yn cael eu cyfeirio at ardaloedd lle ceir llai o 
berygl llifogydd yn unol â'r prawf dilyniannol. 
Cymerir hefyd y bydd mesurau lliniaru addas yn cael eu hymgorffori i sicrhau na fydd datblygiadau ychwanegol yn cynyddu'r perygl o lifogydd, er 
enghraifft trwy ddarparu systemau draenio cynaliadwy (SDCau). Serch hynny, cydnabyddir bod hyn yn dibynnu ar argaeledd safleoedd addas, a 
allai fod yn broblem gan fod tua hanner y ddinas mewn Ardal Rhybuddion Llifogyddd sy'n gysylltiedig ag aber afon Hafren. Adlewyrchir hyn yn 
safleoedd yr opsiynau twf uwch; fodd bynnag, cydnabyddir hefyd bod ansicrwydd ar hyn o bryd gan nad yw'r safleoedd penodol yn hysbys. Serch 
hynny, cydnabyddir hefyd bod cyfleoedd ar gyfer datblygiad ar raddfa strategol yn uwch trwy'r opsiynau twf uwch, sy'n dod â manteision arbedion 
maint pan ddaw'n fater o gyflwyno mesurau lliniaru llifogydd ar draws y safle. 

I gloi, er bod Opsiynau 1, 2 a 3 yn cynnig mwy o gyfleoedd o ran lliniaru effeithiau newid hinsawdd, mae'n debygol y bydd yn heriol cwrdd â'r lefelau 
uchel o dwf a ddarperir drwy'r opsiynau hyn mewn ardaloedd lle mae risg isel o lifogydd. O canlyniad, nodir ansicrwydd ar gyfer Opsiynau 1, 2 a 3. 

Opsiwn 1 yw’r lleiaf ffafriol gan ei fod yn darparu’r lefel uchaf o dwf ac felly mae’n fwyaf tebygol o gyflawni rhywfaint o ddatblygiadau ychwanegol ar 
safleoedd llai addas. Ni ragwelir unrhyw effeithiau arwyddocaol o dan Opsiynau 4, 5 a 6; fodd bynnag, Opsiwn 4 sydd yn y safle mwyaf ffafriol gan ei 
fod yn darparu'r lefel uchaf o dwf cyflogaeth o'r tri opsiwn, gan wneud y mwyaf o gyfleoedd i gyfrannu at yr economi werdd. 

Crynodeb o’r canfyddiadau 
Tabl 5.1 Crynodeb o’r canfyddiadau a’r casgliadau ar gyfer yr opsiynau lefel dwf 

 
Pwnc ACI  Opsiwn 1  Opsiwn 2  Opsiwn 3 Opsiwn 4  Opsiwn 5  Opsiwn 6  

Economi a 
chyflogaeth 

Safle 1 2 3 4 5 6 

Effeithiau 
arwyddocaol? 

Oes – 
cadarnhaol 

Oes – 
cadarnhaol 

Oes – 
cadarnhaol 

Oes – 
cadarnhaol 

Nac oes Nac oes 

Poblogaeth a 
chymunedau 

Safle 1 2 3 4 5 6 

Effeithiau 
arwyddocaol? 

Oes – 
cadarnhaol 

Oes – 
cadarnhaol 

Oes – 
cadarnhaol 

Nac oes Nac oes Nac oes 

Iechyd a 
llesiant 

Safle 1 2 3 4 5 6 

Effeithiau 
arwyddocaol? 

Oes – 
cadarnhaol 

Oes – 
cadarnhaol 

Oes – 
cadarnhaol 

Oes – 
cadarnhaol 

Oes – 
cadarnhaol 

Oes – 
cadarnhaol 

Cydraddoldeb, 
amrywiaeth a 
chynhwysiant 

Safle 1 2 3 4 5 6 

Effeithiau 
arwyddocaol? 

Oes – 
cadarnhaol 

Nac oes Nac oes Nac oes Nac oes Nac oes 

Trafnidiaeth a 
symudiad 

Safle 4 4 2 3 3 1 

Effeithiau 
arwyddocaol? 

Ansicr Ansicr Oes – 
cadarnhaol 

Ansicr Nac oes Oes – 
cadarnhaol 

 Safle 4 4 3 2 2 1 
Adnoddau naturiol       

 Effeithiau 
arwyddocaol? 

Oes – 
negyddol 

Oes – 
negyddol 

Oes – 
negyddol 

Nac oes Nac oes Oes – 
cadarnhaol 

Bioamrywiaeth 
a 

geoamrywiaeth 

Safle 3 2 2 2 1 1 

Effeithiau 
arwyddocaol? 

Ansicr Ansicr Ansicr Ansicr Ansicr Ansicr 

Amgylched
d hanesyddol 

Safle 3 3 3 1 2 2 

Effeithiau 
arwyddocaol? 

Ansicr Ansicr Ansicr Ansicr Ansicr Ansicr 

 Safle 4 5 4 3 2 1 
Tirwedd       

 Effeithiau 
arwyddocaol? 

Oes – 
negyddol 

Ansicr Ansicr Ansicr Ansicr Ansicr 

 Safle 6 5 4 1 2 3 
Newid 

hinsawdd 
       

 Effeithiau 
arwyddocaol? 

Ansicr Ansicr Ansicr Nac oes Nac oes Nac oes 

5.8 Fel y dangosir yn Nhabl 6.1 uchod, ystyrir bod Opsiwn 6 yn debygol o arwain at effeithiau cadarnhaol hirdymor arwyddocaol o dan dri 
phwnc ACI (iechyd a llesiant, trafnidiaeth a symudiad, ac adnoddau naturiol). Mae'r opsiwn hwn hefyd yn y safle cyntaf o dan bedwar 
pwnc ACI (trafnidiaeth a symudiad, adnoddau naturiol, bioamrywiaeth a geoamrywiaeth, a thirwedd); fodd bynnag, mae hefyd yn y 
safle olaf o dan bedwar pwnc ACI (economi a chyflogaeth, poblogaeth a chymunedau, iechyd a llesiant, a chydraddoldeb, amrywiaeth 
a chynhwysiant). Serch hynny, ni ragwelir unrhyw effeithiau negyddol hirdymor arwyddocaol ar gyfer yr opsiwn hwn. Ystyrir hefyd bod 
Opsiynau 1 a 3 yn debygol o arwain at effeithiau cadarnhaol hirdymor arwyddocaol o dan bedwar pwnc ACI (economi a chyflogaeth, 
poblogaeth a chymunedau, iechyd a llesiant, cydraddoldeb, amrywiaeth a chynhwysiant (Opsiwn 1 yn unig), a thrafnidiaeth a 
symudiad (Opsiwn 3 yn unig)). Mae Opsiwn 1 yn y safle cyntaf o dan bob un o'r pedwar pwnc ACI hyn, ac mai dim ond yn y safle olaf 
o dan un pwnc ACI (newid hinsawdd). Fodd bynnag, ystyrir bod Opsiwn 1 yn debygol o arwain at effeithiau negyddol hirdymor 
arwyddocaol o dan ddau bwnc ACI (adnoddau naturiol a thirwedd). Nid yw Opsiwn 3 yn y safle cyntaf o dan unrhyw bynciau ACI; fodd 
bynnag, dim ond o dan un pwnc ACI (adnoddau naturiol) yr ystyrir ei fod yn debygol o arwain at effeithiau negyddol hirdymor 
arwyddocaol. 

5.9 Ystyrir bod Opsiwn 2 yn debygol o arwain at effeithiau cadarnhaol hirdymor arwyddocaol o dan dri phwnc ACI (iechyd a llesiant, 
economi a chyflogaeth, a phoblogaeth a chymunedau). Ystyrir bod Opsiwn 2 ond yn debygol o arwain at effeithiau negyddol hirdymor 
arwyddocaol o dan un pwnc ACI (adnoddau naturiol). 

5.10 Ystyrir bod Opsiwn 4 yn debygol o arwain at effeithiau cadarnhaol hirdymor arwyddocaol o dan ddau bwnc ACI (economi a 
chyflogaeth ac iechyd a llesiant) ac mae yn y safle cyntaf o dan ddau bwnc ACI arall (amgylchedd hanesyddol a newid hinsawdd). 
Ni ragwelir unrhyw effeithiau negyddol hirdymor arwyddocaol ar gyfer yr opsiwn hwn. 

5.11 Ystyrir bod Opsiwn 5 ond yn debygol o arwain at effeithiau cadarnhaol hirdymor arwyddocaol o dan un pwnc ACI (iechyd a llesiant), a 
dim ond o dan un pwnc ACI (bioamrywiaeth a geoamrywiaeth) y mae yn y safle cyntaf. Fodd bynnag, ni ragwelir unrhyw effeithiau 
negyddol hirdymor arwyddocaol ar gyfer yr opsiwn hwn. 

5.12 Ar y cyfan, gellid dweud mai Opsiynau 3 a 4 sy'n taro'r cydbwysedd gorau. Mae'r opsiynau hyn yn sicrhau effeithiau 
cadarnhaol hirdymor arwyddocaol o dan bedwar a dau bwnc ACI yn y drefn honno. Yn ogystal, nid yw’r naill opsiwn na’r llall yn 
bumed nac yn chweched (olaf) o dan unrhyw un o’r pynciau ACI, a dim ond o dan un pwnc ACI (adnoddau naturiol) ar gyfer 
Opsiwn 3 y rhagwelir effeithiau negyddol hirdymor arwyddocaol. 

Lleoliad twf 
5.13 Mae'r pedwar opsiwn strategaeth ofodol a nodwyd ym Mhennod 4 wedi bod yn destun arfarniad cymharol o dan bob pwnc ACI. 

Cyflwynir y canfyddiadau manwl drosodd. 

Pwnc ACI: Economi a chyflogaeth 
Opsiynau Opsiwn 1 – Dan 

arweiniad tir a 
ddatblygwyd o'r 

blaen 

Opsiwn 2 – Ehangu trefol Opsiwn 3 – 
Canolbwyntio ar 

bentrefi 

Opsiwn 4 – 
Hybrid 

Safle 2 2 2 1 
Effaith 
arwyddocaol? Nac oes Nac oes Nac oes Oes – cadarnhaol 

Trafodaeth Mae Opsiwn 1 yn cyfeirio twf at dir a ddatblygwyd o'r blaen, yn bennaf yng Nghasnewydd ond hefyd yn nwyrain y ddinas, sy'n cyd-fynd â pholisi 
cenedlaethol ac yn cydnabod adnabyddiaeth Casnewydd fel Ardal Dwf Genedlaethol. Fodd bynnag, cydnabyddir y gallai’r opsiwn hwn gyfyngu ar 
allu Casnewydd i gyflawni ei rôl strategol fel Ardal Dwf Genedlaethol os oes diffyg safleoedd addas, sy’n bosibl gan fod tir a ddatblygwyd o'r blaen 
yn gyfyngedig. Felly, mae’n bosibl na fydd Opsiwn 1 yn diwallu’r anghenion a ragwelir ar draws oes lawn 15 mlynedd y cynllun. Serch hynny, mae 
Opsiwn 1 yn archwilio ailddefnyddio tir cyflogaeth/diwydiannol sy'n dirywio ar gyfer naill ai tai neu fathau newydd o ddefnydd cyflogaeth. Yn hyn o 
beth, mae'r opsiwn hwn yn cefnogi hunangyfyngiant trwy gyfeirio twf tai yn agos at safleoedd cyflogaeth presennol a newydd. Fodd bynnag, trwy 
ganolbwyntio twf tai yng Nghasnewydd a dwyrain y ddinas, gallai twf fod yn gyfyngedig yn yr ardal ehangach. 

Mae Opsiwn 2 yn ceisio nodi tir ar gyrion aneddiadau presennol i gyflenwi ehangu trefol, gyda rhai ardaloedd yn elwa mwy nag eraill. Yn ogystal, er 
bod rhai dyraniadau cyflogaeth presennol ar ymyl y ffin drefol bresennol, nid yw’r rhain yn cyd-fynd yn gyfan gwbl â’r lleoliadau bras ar gyfer twf tai 
newydd o dan Opsiwn 2. O'r herwydd, mae'n debygol y bydd yr opsiwn hwn yn arwain at lefel o allgymudo. Fodd bynnag, byddai ehangu 
aneddiadau sefydledig presennol yn debygol o ddarparu mwy o gapasiti i fodloni'r lefelau o dwf rhanbarthol a buddsoddiad a ddisgwylir fel rhan o 
ddynodiad Ardal Dwf Genedlaethol Casnewydd. 

Mae Opsiwn 3 yn cyfeirio twf tai tuag at naw pentref yn y ddinas, a allai annog arallgyfeirio gwledig yn y lleoliadau hyn, gan gefnogi cadernid a 
bywiogrwydd cymunedau gwledig Casnewydd. Fodd bynnag, gallai Opsiwn 3 arwain at ddefnyddiau cyflogaeth newydd na fyddent fel arfer yn cael 
eu hystyried yn briodol mewn lleoliadau mwy anghysbell, a allai yn ei dro arwain at fwy o draffig, neu ddefnyddiau anghydnaws. Gallai hyn gael 
effaith negyddol ar dwf economaidd lleol a hunaniaeth economaidd pentrefi Casnewydd. Yn olaf, mae'n annhebygol y byddai Opsiwn 3 yn darparu'n 
ddigonol ar gyfer y lefelau o dwf rhanbarthol a buddsoddiad a ddisgwylir fel rhan o ddynodiad Ardal Dwf Genedlaethol Casnewydd. 

Byddai Opsiwn 4, sy'n cynnwys cymysgedd o'r dulliau a ddefnyddiwyd ar gyfer Opsiynau 1, 2 a 3, yn cyd-fynd â ffocws polisi cenedlaethol ar gyfer 
tir a ddatblygwyd o'r blaen a datblygu mewn canol trefi yn gyntaf. Byddai defnyddio cyfuniad o dir a ddatblygwyd o'r blaen a thir glas o fewn ac o 
amgylch y ffiniau trefol a phentrefol presennol yn caniatáu mwy o gapasiti a hyblygrwydd i gyflawni adnabyddiaeth strategol Casnewydd fel Ardal 
Dwf Genedlaethol. Fodd bynnag, o ystyried bod tir a ddatblygwyd o'r blaen yn gyfyngedig, efallai na fydd yn cyfrannu'n ystyrlon at ddiwallu'r 
anghenion a ragwelir ar draws oes lawn y cynllun, sef 15 mlynedd. Am resymau tebyg, efallai na fydd ehangu trefol yn digwydd yn gyfartal o’r ffin 
anheddiad bresennol, ac felly gall rhai ardaloedd elwa mwy na rhannau eraill yn sgil ehangu. Fodd bynnag, byddai ehangu trefol yn caniatáu mwy o 
gapasiti i geisio bodloni'r lefelau o dwf a buddsoddiad rhanbarthol a ddisgwylir fel rhan o ddynodiad Ardal Dwf Genedlaethol Casnewydd. 
Gallai Opsiwn 4 hefyd helpu i adfywio safleoedd sy’n cael eu tanddefnyddio ar hyn o bryd neu sy’n dadfeilio, yn ogystal ag annog arallgyfeirio 
gwledig ym mhentrefi Casnewydd, gan gefnogi cadernid a bywiogrwydd cymunedau gwledig Casnewydd. 

Amlygir ymhellach y byddai Opsiynau 2 a 3, yn ogystal ag Opsiwn 4 i raddau, yn dibynnu'n sylweddol ar nodi tir maes glas priodol, ac felly ni 
fyddent yn glynu'n gaeth at y blaenoriaethu tir llwyd sy'n ofynnol gan bolisi cenedlaethol. Byddai cyfyngiadau sylweddol y tu allan i ffiniau 

anheddiad presennol yn cyfyngu ymhellach ar le gallai ehangu posibl ddigwydd (h.y. y llain las, lletemau glas, Gwastadeddau Gwent, ac ati), a 
allai gael effaith ar gyflenwi, cysylltedd a ffyniant/twf economaidd. Serch hynny, cydnabyddir bod y safleoedd tir llwyd sydd ar gael yn debygol o 
fod yn gymharol gyfyngedig, ac felly mae safleoedd tir llwyd yn unig yn annhebygol o fodloni’r lefel o dai a chyflogaeth sydd eu hangen yng 
Nghasnewydd. 

I gloi, mae Opsiwn 4 yn debygol o arwain at effeithiau cadarnhaol hirdymor arwyddocaol mewn perthynas â’r pwnc ACI hwn drwy ddarparu dull 
cytbwys sy’n cyflawni adnabyddiaeth strategol Casnewydd fel Ardal Dwf Genedlaethol ac yn dosbarthu twf economaidd yn gymharol gyfartal ar 
draws y ddinas ehangach. Ni ragwelir unrhyw effeithiau arwyddocaol ar gyfer Opsiynau 1, 2 a 3 oherwydd bod ganddynt gyfyngiadau amrywiol sy'n 
cyfyngu ar eu gallu i gyflenwi'r lefel ddisgwyliedig o dwf a buddsoddiad rhanbarthol. 

Pwnc ACI: Poblogaeth a chymunedau 
Opsiynau Opsiwn 1 – Dan 

arweiniad tir a 
ddatblygwyd o'r 

blaen 

Opsiwn 2 – Ehangu trefol Opsiwn 3 – 
Canolbwyntio ar 

bentrefi 

Opsiwn 4 – 
Hybrid 

Safle 2 1 3 2 
Effaith 
arwyddocaol
? 

Nac oes Oes – cadarnhaol Oes – negyddol Nac oes 

Trafodaeth Mae Opsiwn 1 yn cefnogi patrwm anheddiad cryno sy'n canolbwyntio datblygiad yn yr ardaloedd sydd â'r mynediad mwyaf at wasanaethau a 
chyfleusterau, cyfleoedd cyflogaeth a thrafnidiaeth gyhoeddus. Fodd bynnag, efallai na fydd tai newydd yn gallu cael eu dosbarthu’n gyfartal ar draws 
Casnewydd, a allai olygu bod rhai ardaloedd yn elwa’n fwy ar dwf nag ardaloedd eraill. Yn ogystal, efallai y bydd pwysau i ddarparu seilwaith newydd 
/ uwchraddio seilwaith presennol, sy'n angenrheidiol i gefnogi tai newydd, yn anwastad ar draws y ddinas, neu'n anghyflawnadwy oherwydd 
cyfyngiadau o fewn ardaloedd sefydledig. Gall fod cyfyngiad hefyd ar yr amrywiaeth o fathau o dai y gellir eu cyflenwi, gan gydnabod y cyfyngiadau 
hyfywedd ariannol tebygol o ddefnyddio tir a ddatblygwyd o'r blaen o fewn y ffiniau anheddiad presennol. 

Mae'n debygol y byddai gan y lleoliadau bras ar gyfer twf tai newydd a nodwyd ar gyfer ehangu trefol drwy Opsiwn 2 fwy o gapasiti i ddarparu 
amrywiaeth o fathau o dai a chyfansoddiadau tai i gefnogi cymuned gytbwys a chynaliadwy, yn ogystal â'r niferoedd sydd eu hangen i fodloni polisi 
cenedlaethol. Byddai’r lleoliadau eang hyn, gan dybio eu bod yn fawr o ran maint, hefyd yn debygol o fod â mwy o gapasiti i gyflenwi'r seilwaith sydd ei 
angen i gefnogi anghenion yr ardaloedd hyn, yn ogystal ag unrhyw ardaloedd trefol presennol gerllaw. Mae dull ehangu trefol hefyd yn rhoi’r cyfle i 
gyflenwi cartrefi o ansawdd uchel i’r safonau cynaliadwyedd ac adeiladu uchaf. Fodd bynnag, mae pwysau i sicrhau bod yr ardaloedd ehangu hyn 
wedi'u cysylltu'n briodol ag ardaloedd trefol presennol, ac nid yw’n edrych fel nad ydynt yn perthyn i’r ardaloedd trefol presennol nac ar wahân iddynt. 
Byddai ardaloedd ehangu hefyd yn debygol o fod yn dir maes glas yn bennaf, ac felly ni fyddai’n glynu’n gaeth at flaenoriaethu tir llwyd gan bolisi 
cenedlaethol. 

Mae Opsiwn 3 yn cefnogi cadernid a bywiogrwydd cymunedau gwledig y ddinas; fodd bynnag, mae ganddo hefyd y potensial i newid yn sylweddol 
hynodrwydd lleol presennol a hunaniaeth y pentrefi hyn. Serch hynny, mae'r opsiwn hwn yn rhoi cyfleoedd i drigolion presennol y pentrefi hyn, gan 
gynnwys teuluoedd ifanc a phrynwyr tro cyntaf, i aros yn y gymuned, gan feithrin cysylltiadau cymunedol a gwella ansawdd bywyd cymunedau 
gwledig. Byddai Opsiwn 3 yn dibynnu'n sylweddol ar dir maes glas priodol yn cael ei nodi, oherwydd bod safleoedd tir llwyd yn llai tebygol o fod ar 
gael yn y pentrefi, ac felly ni fyddai'n glynu'n gaeth at flaenoriaethu tir llwyd gan bolisi cenedlaethol. Byddai cyfyngiadau sylweddol y tu allan i ffiniau 
pentrefi presennol yn cyfyngu ar le gallai ehangu posibl ddigwydd (h.y. lleiniau glas, lletemau glas a Gwastadeddau Gwent). At hynny, mae'n 
annhebygol y byddai'r opsiwn hwn yn darparu'n ddigonol ar gyfer y lefelau o dwf a buddsoddiad rhanbarthol a ddisgwylir fel rhan o ddynodiad Ardal 
dwf Genedlaethol Casnewydd. Yn nodedig, byddai Dinas Casnewydd yn derbyn llai o dwf o dan yr opsiwn hwn, a fyddai’n lleihau cyfleoedd ar gyfer 
buddsoddi/ehangu ym mhrif ganolbwynt y ddinas. 

Ynglŷn ag Opsiwn 4, gan ei fod yn cynnwys cymysgedd o’r dulliau a ddefnyddiwyd ar gyfer Opsiynau 1, 2 a 3, mae ganddo’r un cyfleoedd ac 
anfanteision ag a drafodwyd yn y tri pharagraff uchod. Fodd bynnag, ni fydd yr anfanteision mor ddifrifol ar gyfer yr opsiwn hwn gan y byddai twf yn 
cael ei wasgaru ledled y ddinas, gan ganiatáu ar gyfer mwy o hyblygrwydd a chynnal nifer fawr o gymunedau. 

Yn gyffredinol, ystyrir bod Opsiwn 2 yn debygol o arwain at effeithiau cadarnhaol hirdymor arwyddocaol mewn perthynas â’r pwnc ACI hwn gan 
fod ganddo’r gallu mwyaf i ddiwallu anghenion tai, gan ddarparu cartrefi o ansawdd uchel sy’n cynnwys amrywiaeth o fathau o dai ac sy’n cyd-fynd â 
seilwaith priodol. 
I'r gwrthwyneb, ystyrir bod Opsiwn 3 yn debygol o arwain at effeithiau negyddol hirdymor arwyddocaol gan fod ganddo'r gallu lleiaf i ddiwallu 
anghenion tai, gyda’r 

potensial i newid yn sylweddol hynodrwydd lleol presennol a hunaniaeth pentrefi yn y ddinas, a bydd yn debygol o arwain at golli swm sylweddol o dir 
maes glas. Nid yw Opsiwn 3 ychwaith yn canolbwyntio unrhyw dwf yn Ninas Casnewydd, sef prif ganolbwynt y ddinas. 

Pwnc ACI: Iechyd a llesiant 
Opsiynau Opsiwn 1 – Dan 

arweiniad tir a 
ddatblygwyd o'r 

blaen  

Opsiwn 2 – Ehangu trefol Opsiwn 3 – 
Canolbwyntio ar 

bentrefi 

Opsiwn 4 – 
Hybrid 

Safle 2 2 2 1 
Effaith 
arwyddocaol
? 

Nac oes Nac oes Nac oes Oes – cadarnhaol 

Trafodaeth Elfen allweddol o iechyd a llesiant yw ansawdd aer, sy’n cael ei ddylanwadu’n bennaf gan allyriadau gan drafnidiaeth. Drwy ganolbwyntio twf newydd 
ar dir a ddatblygwyd o'r blaen, gallai Opsiwn 1 gael effaith andwyol ar Ardaloedd Rheoli Ansawdd Aer presennol Casnewydd. Mae hyn yn arbennig o 
wir os yw datblygiad newydd yn gymharol ynysig ac wedyn yn dibynnu ar geir, sydd, er yn annhebygol, yn bosibl os yw tir a ddatblygwyd o'r blaen yn 
cynnwys safleoedd diwydiannol o amgylch ymylon Dinas Casnewydd neu ymhellach i ffwrdd ar safleoedd yn nwyrain y ddinas. Fodd bynnag, mae’r 
rhan fwyaf o safleoedd yn debygol o fod wedi’u lleoli ger gwasanaethau a chyfleusterau presennol a chanolbwyntiau trafnidiaeth gyhoeddus, ac yn 
annhebygol o arwain at ddibyniaeth ar geir, ond yn hytrach teithio llesol a defnyddio trafnidiaeth gyhoeddus. Gallai cynyddu’r crynodiad a’r amrywiaeth 
o fathau o dai o fewn aneddiadau presennol wneud mwy o gymdogaethau ledled y ddinas yn fwy deniadol, gan gyfyngu ar gyfleoedd canfyddedig ar 
gyfer troseddu ac ymddygiad gwrthgymdeithasol a chefnogi llesiant cymunedol a’r ymdeimlad o ddiogelwch. Gallai Opsiwn 1 hefyd gyfrannu’n 
gadarnhaol at wella’r cyfleusterau presennol sy’n hyrwyddo ffyrdd llesol o fyw, gan gynnwys mannau gwyrdd agored cyhoeddus a rhwydweithiau 
teithio llesol, o fewn y ffin anheddiad bresennol, o ganlyniad i fudd cynllunio. Fodd bynnag, efallai na fydd hyn yn digwydd yn gyfartal ar draws y 
ddinas yn dibynnu ar y safleoedd tir a ddatblygwyd o'r blaen sydd ar gael. 

Gallai Opsiwn 2, yn dibynnu ar leoliad unrhyw ardaloedd ehangu posibl, gael effaith andwyol ar Ardaloedd Rheoli Ansawdd Aer presennol yn y ddinas 
gan fod trigolion yn debygol o yrru i ganol y ddinas i gael mynediad at rai gwasanaethau a chyfleusterau, cyfleoedd cyflogaeth, a chanolfannau 
trafnidiaeth gyhoeddus. Fodd bynnag, mae’n bosibl darparu safleoedd ar raddfa strategol drwy’r opsiwn hwn, a all gynnwys seilwaith trafnidiaeth 
gynaliadwy, gan gysylltu ardaloedd ehangu â chanolfannau lleol. At hynny, gallai defnyddio dyluniad trefol priodol ledled ardaloedd ehangu atal 
cyfleoedd canfyddedig ar gyfer troseddu ac ymddygiad gwrthgymdeithasol trwy wneud yr ardaloedd hyn yn fwy deniadol. Yn ogystal, gallai sicrhau twf 
ar raddfa drwy Opsiwn 2, gyfrannu’n gadarnhaol at ddarparu cyfleusterau sy’n hyrwyddo ffyrdd llesol o fyw, megis mannau gwyrdd agored cyhoeddus 
a rhwydweithiau teithio llesol, yn yr ardaloedd ehangu hyn, yn ogystal ag o bosibl at gefnogi ardaloedd trefol presennol gerllaw. 

Mae Opsiwn 3 yn cefnogi cadernid a bywiogrwydd cymunedau gwledig y ddinas. Mae hefyd yn darparu cyfleoedd i drigolion presennol y pentrefi hyn, 
gan gynnwys teuluoedd ifanc a phrynwyr tro cyntaf, i aros yn y gymuned, gan gyfrannu at lesiant cymunedol. Yn ogystal, gallai twf cynlluniedig mewn 
pentrefi gwledig gyfyngu ar gyfleoedd canfyddedig ar gyfer troseddu ac ymddygiad gwrthgymdeithasol yn yr ardaloedd hyn trwy wneud yr ardaloedd 
hyn yn fwy deniadol; fodd bynnag, byddai buddion yn debygol o gael eu cyfyngu'n ofodol i'r cymunedau hyn. Fodd bynnag, cydnabyddir hefyd bod yr 
opsiwn hwn yn cyfyngu ar dwf mewn rhannau eraill o'r ddinas, gan gynnwys Dinas Casnewydd. 

O ystyried dosbarthiad eang y twf drwy Opsiwn 4, mae'n fwy tebygol o gael effaith andwyol ar Ardaloedd Rheoli Ansawdd Aer presennol yn y ddinas 
gan fod y defnydd o geir yn debygol o gynyddu ar draws y fwrdeistref gyfan, gan gynnwys mewn ardaloedd mwy anghysbell. Serch hynny, yn yr un 
modd ag Opsiynau 1 a 2, gallai gyfrannu’n gadarnhaol at wella neu ddarparu cyfleusterau sy’n hyrwyddo ffyrdd llesol o fyw, megis mannau agored 
cyhoeddus a rhwydweithiau teithio llesol, o fewn ffiniau anheddiad presennol ac ardaloedd ehangu. Yn ogystal, fel gydag Opsiwn 3, byddai caniatáu ar 
gyfer twf mewn pentrefi yn cefnogi cadernid a bywiogrwydd cymunedau gwledig ac yn rhoi cyfleoedd i drigolion presennol y pentrefi hyn aros yn y 

gymuned. Fodd bynnag, byddai hyn yn gyfyngedig yn ofodol i'r cymunedau hyn. Yn olaf, gallai defnyddio dyluniad trefol priodol ledled y gwahanol 
rannau o Gasnewydd fod yn fodd i atal cyfleoedd canfyddedig ar gyfer troseddu ac ymddygiad gwrthgymdeithasol. Fodd bynnag, efallai na fydd hyn yn 
digwydd yn gyfartal ar draws y ddinas yn dibynnu ar argaeledd safleoedd. 

Yn gyffredinol, ystyrir bod Opsiwn 4 yn debygol o arwain at effeithiau cadarnhaol hirdymor arwyddocaol mewn perthynas â’r pwnc ACI hwn gan 
ei fod yn cyfuno holl fanteision y dulliau a ddefnyddiwyd ar draws Opsiynau 1, 2 a 3 yn un strategaeth, gan sicrhau manteision iechyd a llesiant ar 
draws y ddinas gyfan. Ni ragwelir unrhyw effeithiau arwyddocaol ar gyfer y tri opsiwn sy'n weddill gan eu bod i gyd yn gysylltiedig â materion sy'n 
codi o gyfeirio twf i un rhan o'r ddinas (e.e. ansawdd aer yn gwaethygu oherwydd mwy o ddefnydd o geir). Bydd yr opsiynau hyn hefyd yn golygu na 
fydd cymunedau ar draws y ddinas gyfan yn elwa’n gyfartal ar dwf, a allai waethygu anghydraddoldebau. 

Pwnc ACI: Cydraddoldeb, amrywiaeth a chynhwysiant cymdeithasol 
Opsiynau Opsiwn 1 – Dan 

arweiniad tir a 
ddatblygwyd o'r 

blaen 

Opsiwn 2 – Ehangu trefol Opsiwn 3 – 
Canolbwyntio ar 

bentrefi  

Opsiwn 4 – 
Hybrid 

Safle 1 3 3 2 
Effaith 
arwyddocaol? Oes – 

cadarnhaol 
Nac oes Nac oes Nac oes 

Trafodaeth Mae Opsiwn 1 yn cyfeirio'n fras at ddatblygiadau sy'n agos at gyfleoedd cyflogaeth ac addysg a gwasanaethau a chyfleusterau o ddydd i ddydd. 
Mae gan yr opsiwn hwn y potensial i deilwra datblygiadau i ddiwallu anghenion penodol mewn ardaloedd penodol ledled Casnewydd a gallai 
gyfrannu’n gadarnhaol at wella’r cyfleusterau presennol sy’n hyrwyddo ffyrdd llesol o fyw, megis mannau agored cyhoeddus a rhwydweithiau teithio 
llesol, o fewn y ffin anheddiad bresennol. Fodd bynnag, efallai na fydd hyn yn digwydd yn gyfartal ar draws y ddinas yn dibynnu ar y safleoedd tir a 
ddatblygwyd o'r blaen sydd ar gael. Serch hynny, cydnabyddir y bydd ailddefnyddio tir cyflogaeth/diwydiannol sy’n dirywio mewn ardaloedd 
difreintiedig yn debygol o arwain at fuddion sy’n gysylltiedig â chydraddoldeb, amrywiaeth a chynhwysiant. 

Mae Opsiwn 2 yn rhoi'r cyfle i sicrhau bod ardaloedd ehangu yn cynnwys cymysgedd priodol o fathau o dai a chyfansoddiad tai i gefnogi'r ystod 
amrywiol o anghenion ledled cymunedau Casnewydd. Ymhellach, mae twf tai mewn ardaloedd ehangu yn debygol o ddod law yn llaw â 
gwasanaethau, cyfleusterau a seilwaith addas sy'n angenrheidiol i gefnogi'r ardaloedd hyn, gan gynnwys y rhai sy'n cefnogi ffyrdd llesol o fyw. Gall 
y gwasanaethau, cyfleusterau a seilwaith newydd hyn leddfu'r pwysau ar y rhai sy'n bodoli yn yr ardaloedd trefol, gan gynyddu hygyrchedd i bawb. 
Yn yr un modd, gallai buddsoddi mewn gwasanaethau, cyfleusterau a seilwaith newydd o dan ddull ehangu trefol olygu na chaiff gwasanaethau, 
cyfleusterau a seilwaith presennol eu gwella o fewn ardaloedd trefol presennol, a allai arwain at eu dirywio. 

Mae Opsiwn 3 yn cefnogi cadernid a bywiogrwydd cymunedau gwledig y ddinas. Yn bwysig, gallai twf mewn pentrefi ac o’u cwmpas ddarparu ar 
gyfer anghenion amrywiol y gymuned ehangach a darparu cyfleusterau cyflogaeth ac addysg yn yr ardal sydd â’r potensial mwyaf o’u hangen. Fodd 
bynnag, efallai y bydd cyfleoedd cyfyngedig ym mhentrefi Casnewydd i ehangu gwasanaethau, cyfleusterau a seilwaith lleol i fodloni twf, ac felly 
efallai y bydd angen i drigolion presennol ac yn y dyfodol deithio ymhellach i ddiwallu anghenion dyddiol. At hynny, nid yw’r opsiwn hwn yn cyfeirio 
twf i Ganol Dinas Casnewydd, a allai weld lefelau amddifadedd yn cynyddu mewn cymdogaethau sydd eisoes yn ddifreintiedig iawn. 

Drwy ddull hybrid, mae Opsiwn 4 yn darparu'r cyfle i sicrhau bod unrhyw ddatblygiad newydd, ni waeth a yw ar dir llwyd neu dir maes glas, yn 
cynnwys cymysgedd priodol o fathau o dai a chyfansoddiad tai i gefnogi’r ystod amrywiol o anghenion yn y gymuned. Yn yr un modd ag Opsiwn 1, 
gallai’r opsiwn hwn gyfrannu’n gadarnhaol at wella’r cyfleusterau presennol sy’n hyrwyddo ffyrdd llesol o fyw, megis mannau agored cyhoeddus a 
rhwydweithiau teithio llesol, o fewn y ffin anheddiad bresennol. Fel gydag Opsiwn 2, dylai ardaloedd ehangu ddarparu gwasanaethau, cyfleusterau a 
seilwaith addas sy'n angenrheidiol i gefnogi'r ardaloedd newydd hyn. Gall unrhyw gyfleusterau, seilwaith neu wasanaethau newydd a ddarperir fel 
rhan o'r ardaloedd ehangu hyn leddfu'r pwysau ar y rhai sy'n bodoli yn yr ardaloedd trefol. Yn olaf, fel gydag Opsiwn 3, mae caniatáu ar gyfer twf 
mewn pentrefi yn cefnogi cadernid a bywiogrwydd cymunedau gwledig, ond gallai fod cyfleoedd cyfyngedig i ehangu gwasanaethau, cyfleusterau a 
seilwaith lleol i fodloni twf. 

Yn gyffredinol, ystyrir bod Opsiwn 1 yn debygol o arwain at effeithiau cadarnhaol hirdymor arwyddocaol mewn perthynas â’r pwnc ACI hwn gan 
mai hwn sydd â’r potensial mwyaf i deilwra datblygiad i ddiwallu anghenion penodol mewn ardaloedd penodol ledled Casnewydd. Mae hyn yn 
bwysig o ystyried bod llawer o'r ardaloedd mwyaf difreintiedig yn y ddinas yn Ninas Casnewydd. Ni ragwelir unrhyw effeithiau arwyddocaol ar gyfer 

y tri opsiwn arall; fodd bynnag, mae Opsiwn 4 wedi'i restru ychydig yn uwch nag Opsiynau 2 a 3 gan ei fod yn sicrhau rhywfaint o dwf yng Nghanol 
Dinas Casnewydd, gan fynd i'r afael ag amddifadedd yma i ryw raddau. 

Pwnc ACI: Trafnidiaeth a symudiad 
Opsiynau Opsiwn 1 – Dan 

arweiniad tir a 
ddatblygwyd o'r 

blaen 

Opsiwn 2 – Ehangu trefol Opsiwn 3 – 
Canolbwyntio ar 

bentrefi  

Opsiwn 4 – 
Hybrid 

Safle 1 2 3 2 
Effaith 
arwyddocaol? Oes – 

cadarnhaol 
Nac oes Oes – negyddol Nac oes 

Trafodaeth Mae Opsiwn 1 yn cefnogi patrwm anheddiad cryno sy'n canolbwyntio'n fras ar ddatblygiadau mewn ardaloedd sydd â'r mynediad mwyaf at 
wasanaethau a chyfleusterau, cyfleoedd cyflogaeth a thrafnidiaeth gyhoeddus, gan leihau'r ddibyniaeth ar geir preifat o ganlyniad. Mae'r opsiwn 
hwn hefyd yn debygol o gefnogi mynediad at rwydweithiau trafnidiaeth cynaliadwy, gan gynnwys cerdded, beicio a thrafnidiaeth gyhoeddus. Serch 
hynny, cydnabyddir bod gan yr opsiwn hwn y potensial o hyd i greu cynnydd mewn teithiau mewn ceir preifat, a fydd yn ychwanegu pwysau ar 
rwydweithiau ffyrdd presennol (ac unrhyw Ardaloedd Rheoli Ansawdd Aer), meysydd parcio, a chyfleusterau gwefru ar gyfer cerbydau trydan. 

O ran Opsiwn 2, mae ehangu trefol yn debygol o ddigwydd ar ymyl yr anheddiad, lle mae llai o fynediad at wasanaethau a chyfleusterau presennol, 
cyfleoedd cyflogaeth a thrafnidiaeth gyhoeddus, sydd wedi'u lleoli'n bennaf yng Nghanol Dinas Casnewydd. Byddai'r opsiwn hwn felly yn debygol o 
gynyddu hyd a nifer y teithiau a wneir mewn ceir preifat. Mae’r tebygolrwydd o hyn yn cynyddu wrth i dwf gael ei gyfeirio’n fras ar hyd yr M4 o dan yr 
opsiwn hwn, a allai annog defnyddio’r ffordd hon oherwydd rhwyddineb mynediad o gymharu â dulliau teithio amgen, mwy cynaliadwy. Yn hyn o 
beth, bydd yr opsiwn hwn yn ychwanegu pwysau ar rwydweithiau ffyrdd presennol (ac unrhyw Ardaloedd Rheoli Ansawdd Aer), meysydd parcio, a 
chyfleusterau gwefru ar gyfer cerbydau trydan. 

O ran Opsiwn 3, er bod mynediad at wasanaethau a chyfleusterau, cyfleoedd cyflogaeth a thrafnidiaeth gyhoeddus yn amrywio o bentref i bentref, 
yn gyffredinol mae mynediad yn waeth nag yn aneddiadau mwy Casnewydd. Felly, mae canolbwyntio twf mewn lleoliadau mwy anghysbell o dan 
Opsiwn 3 yn debygol o gynyddu hyd a nifer y teithiau a gymerir mewn cerbydau preifat. Yn hyn o beth, bydd yr opsiwn hwn yn rhoi pwysau ar 
rwydweithiau ffyrdd presennol, a all fod eisoes o safon isel. 

Er bod Opsiwn 4 yn ymgorffori agweddau ar Opsiwn 1, sy'n perfformio orau o ran trafnidiaeth a symudiad, mae hefyd yn ymgorffori agweddau ar y 
ddau opsiwn arall, llai cynaliadwy. O ganlyniad, mae'r opsiwn hwn yn gysylltiedig â'r un cyfyngiadau a amlinellwyd uchod ar gyfer Opsiynau 2 a 3, er 
i raddau llai. 

I gloi, ystyrir bod Opsiwn 1 yn debygol o arwain at effeithiau cadarnhaol hirdymor arwyddocaol mewn perthynas â’r pwnc ACI hwn gan ei fod yn 
cyfeirio twf yn fras at y lleoliadau mwyaf cynaliadwy, lle gall trigolion elwa ar fynediad addas at wasanaethau a chyfleusterau, cyfleoedd cyflogaeth a 
rhwydweithiau trafnidiaeth gyhoeddus. I'r gwrthwyneb, ystyrir bod Opsiwn 3 yn debygol o arwain at effeithiau negyddol hirdymor arwyddocaol 
gan y bydd yn debygol o arwain at ddibyniaeth bellach ar gerbydau preifat gan fod y pentrefi â’r cyfyngiadau mwyaf o ran mynediad at wasanaethau 
a chyfleusterau, cyfleoedd cyflogaeth a rhwydweithiau trafnidiaeth gyhoeddus, ac mae'n annhebygol o gefnogi newid dulliau teithio mewn unrhyw 
ffordd. Ni ragwelir unrhyw effeithiau arwyddocaol ar gyfer Opsiynau 2 a 4 gan y byddant yn dal i gyfeirio rhywfaint o dwf i ardaloedd trefol, gan 
leihau'r tebygolrwydd o ddibyniaeth ar gerbydau preifat. 

Pwnc ACI: Adnoddau naturiol 
Opsiynau Opsiwn 1 – Dan 

arweiniad tir a 
ddatblygwyd o'r blaen 

Opsiwn 2 – Ehangu trefol Opsiwn 3 – 
Canolbwyntio ar 

bentrefi 

Opsiwn 4 – 
Hybrid 

Safle 1 4 3 2 
Effaith 
arwyddocaol? Oes – cadarnhaol 

arwyddocaol 
Oes – negyddol Oes – negyddol Oes – negyddol 

Trafodaeth Gallai Opsiwn 1 warchod yr adnoddau naturiol y tu allan i’r ffiniau anheddiad presennol rhag pwysau ehangu trefol, yn enwedig tir maes glas. Fodd 
bynnag, gallai’r pwysau o gyflenwi'r lefelau twf sydd eu hangen i ddiwallu rôl strategol Casnewydd gynyddu’r pwysau ar adnoddau naturiol presennol 
o fewn y ffiniau anheddiad presennol, ond mae’r rhain yn annhebygol o fod yn eang o’u cymharu â rhannau gwledig o’r ddinas. 
Serch hynny, efallai y bydd gan yr aneddiadau cryno, a'r patrwm datblygu dwys y mae'r opsiwn hwn yn eu cefnogi, y potensial i ddatblygu cynlluniau 
economi gylchol lleol ar gyfer rheoli gwastraff (e.e. casglu gwastraff wedi'i ddidoli yn gyhoeddus neu'n breifat at ddibenion ailddefnyddio/ailbrosesu 
penodol). 

Mae Opsiynau 2 a 3 yn rhoi pwysau ar yr adnoddau naturiol y tu allan i’r ffiniau anheddiad presennol ac mae ganddynt y potensial i arwain at golli tir 
maes glas / tir amaethyddol cynhyrchiol, gyda’r potensial am effeithiau negyddol arwyddocaol. Mae Opsiwn 2 yn perfformio’n llai ffafriol nag Opsiwn 
3 gan fod ehangu trefol yn debygol o arwain at fwy o golledion maes glas drwy ddarparu safleoedd mwy ar gyrion aneddiadau presennol. 

Mae Opsiwn 4, fel opsiwn hybrid, yn gysylltiedig â’r un cyfleoedd ac anfanteision ag a drafodwyd yn y tri pharagraff uchod, er i raddau llai. 

Yn gyffredinol, Opsiwn 1 sy'n perfformio'n fwyaf ffafriol, a rhagwelir effeithiau cadarnhaol hirdymor arwyddocaol. Fodd bynnag, ystyrir bod 
Opsiynau 2, 3 a 4 yn debygol o arwain at effeithiau negyddol hirdymor arwyddocaol gan y byddant yn debygol o arwain at golli tir maes glas / tir 
amaethyddol cynhyrchiol. Mae Opsiwn 4 yn fwy ffafriol nag Opsiynau 2 a 3 gan ei fod yn cynnwys rhywfaint o dwf ar dir a ddatblygwyd o'r blaen, gan 
gyfyngu ar y pwysau ar adnoddau naturiol i ryw raddau. Fodd bynnag, nid yw’n glir ar hyn o bryd sut y caiff twf drwy Opsiwn 4 ei ddosbarthu, gan 
gynnwys pa gyfran o’r twf a ddarperir ar dir maes glas o’i gyferbynnu â thir llwyd. 

Pwnc ACI: Bioamrywiaeth a geoamrywiaeth 
Opsiynau Opsiwn 1 – Dan 

arweiniad tir a 
ddatblygwyd o'r 

blaen 

Opsiwn 2 – Ehangu trefol Opsiwn 3 – 
Canolbwyntio ar 

bentrefi 

Opsiwn 4 – 
Hybrid 

Safle 2 2 3 1 
Effaith 
arwyddocaol? Nac oes Nac oes Oes – negyddol Nac oes 

Trafodaeth Mae Ardal Cadwraeth Arbennig (ACA) / Safle o Ddiddordeb Gwyddonol Arbennig (SoDdGA) Afon Wysg yn mynd trwy Ddinas Casnewydd ac, yn 
hyn o beth, bydd angen i ddatblygiadau drwy'r opsiwn hwn ystyried hyn. Bydd angen i ddatblygiadau hefyd ystyried nifer o Safleoedd o 
Bwysigrwydd er Cadwraeth Natur sydd wedi'u lleoli ger ymyl anheddiad Casnewydd. Fodd bynnag, mae canolbwyntio twf ar dir a ddatblygwyd o'r 
blaen yn diogelu ardaloedd ecolegol sensitif y tu allan i’r ffiniau anheddiad presennol, yn ogystal â Safleoedd Geoamrywiaeth o Bwys Rhanbarthol 
yng Nghasnewydd rhag pwysau ehangu trefol. Yn ogystal, gallai pwysau sy'n gysylltiedig â chyflenwi'r lefel o dwf sydd ei angen i ddiwallu rôl 
strategol Casnewydd ar dir a ddatblygwyd o'r blaen gyfyngu ar gyfleoedd i wella bioamrywiaeth a chysylltedd mewn ardaloedd trefol y tu hwnt i'r 
gofynion. Fodd bynnag, cydnabyddir bod mwyafrif y safleoedd dynodedig ar gyfer bioamrywiaeth a chynefinoedd a rhywogaethau â blaenoriaeth 
wedi'u lleoli y tu allan i'r ardaloedd hyn. 

Mae Opsiwn 2 yn rhoi pwysau ar ardaloedd ecolegol sensitif sydd ar hyn o bryd y tu allan i’r ffiniau anheddiad presennol, gan gynnwys SoDdGAau 
a Safleoedd o Bwysigrwydd er Cadwraeth Natur Afon Wysg a Dolydd Langstone–Llanfarthin. Mae'r opsiwn hwn hefyd yn rhoi pwysau ar y 
Safleoedd Geoamrywiaeth o Bwys Rhanbarthol yng Nghasnewydd. Fodd bynnag, mae ehangu trefol hefyd yn rhoi cyfleoedd i archwilio gwella 
bioamrywiaeth yn yr ardaloedd eang hyn, gan gynnwys coridorau bywyd gwyllt a chysylltedd cynefinoedd. 

Mae Opsiwn 3 yn rhoi pwysau ar ardaloedd ecolegol sensitif sydd ar hyn o bryd y tu allan i’r ffiniau anheddiad presennol, gan gynnwys sawl 
SoDdGA (Afon Wysg, Gwastadeddau Gwent, Langstone–Llanfarthin a Choed Parc Seymour) a Safle o Bwysigrwydd er Cadwraeth Natur. Mae'r 
opsiwn hwn hefyd yn rhoi pwysau ar y Safleoedd Geoamrywiaeth o Bwys Rhanbarthol yng Nghasnewydd. Er bod cyfleoedd i archwilio gwella 
bioamrywiaeth yn ymarferol drwy’r opsiwn hwn, maent yn debygol o fod yn llai cyffredin na thrwy Opsiwn 2. 

Opsiwn 4 sydd â'r hyblygrwydd mwyaf o ran lledaenu'r twf gofynnol ar gyfer Casnewydd ledled y ddinas. O ganlyniad, mae gan yr opsiwn hwn y 
potensial mwyaf i gyfeirio twf oddi wrth safleoedd dynodedig ar gyfer bioamrywiaeth a chynefinoedd a rhywogaethau â blaenoriaeth. Mae hefyd yn 
darparu'r cyfleoedd gorau i wella'r fioamrywiaeth bresennol, gan gynnwys o fewn ffiniau anheddiad presennol lle gall fod diffyg gwerth 
bioamrywiaeth. 

Yn hyn o beth, Opsiwn 4 sydd ar y brig mewn perthynas â’r pwnc ACI hwn, ond ni ragwelir unrhyw effeithiau arwyddocaol ar y cam hwn gan nad yw 
lleoliad y twf yn hysbys ar hyn o bryd. I'r gwrthwyneb, ystyrir bod Opsiwn 3 yn debygol o arwain at effeithiau negyddol hirdymor arwyddocaol 
gan ei fod yn cyfeirio twf i rannau mwyaf gwledig y ddinas, sy'n tueddu i gynnwys y gwerth bioamrywiaeth mwyaf. Mae hyn yn cynnwys ardaloedd 
twf o fewn / yn agos at sawl SoDdGA. Fodd bynnag, mae lefel o ansicrwydd gan mai dim ond y lleoliadau twf bras sy'n hysbys ar hyn o bryd. 

Pwnc ACI: Amgylchedd hanesyddol 
Opsiynau Opsiwn 1 – Dan 

arweiniad tir a 
ddatblygwyd o'r 

blaen 

Opsiwn 2 – Ehangu trefol Opsiwn 3 – 
Canolbwyntio ar 

bentrefi 

Opsiwn 4 – 
Hybrid 

Safle 2 2 2 1 
Effaith 
arwyddocaol
? 

Ansicr Ansicr Ansicr Ansicr 

Trafodaeth Gall Opsiwn 1 roi pwysau gormodol ar ddiogelu asedau treftadaeth o fewn y ffiniau anheddiad presennol oherwydd lefel y twf sydd ei angen. Yn 
nodedig, mae Dinas Casnewydd yn cynnwys y clwstwr mwyaf o adeiladau rhestredig yn y ddinas, ac felly bydd angen i ddatblygiadau yn y ddinas 
gyd-fynd â’r adeiladau hyn. 

Gall Opsiwn 2 roi pwysau gormodol ar ddiogelu asedau treftadaeth ar gyrion ffiniau trefol / yng nghefn gwlad oherwydd lefelau’r twf sydd ei angen. Yn 
benodol, mae'r opsiwn hwn yn cynnwys twf ar hyd ffin orllewinol Casnewydd lle mae parc a gardd hanesyddol gofrestredig Gradd II* Parc Tredegar. 
Mae hefyd yn cynnwys twf ar hyd ffin ogledd-ddwyreiniol Casnewydd, ychydig i'r de o heneb gofrestredig Anheddiad Sifil Caerllion. 

Gall Opsiwn 3 roi pwysau gormodol ar ddiogelu asedau treftadaeth o fewn pentrefi / cefn gwlad. Yn yr un modd ag Opsiwn 2, mae hyn yn cynnwys 
twf ar hyd ffin ogledd-ddwyreiniol Casnewydd, ychydig i'r de o heneb gofrestredig Anheddiad Sifil Caerllion. Yn ogystal, mae’n cynnwys twf yn ne-
orllewin y ddinas o fewn Tirwedd Hanesyddol Gofrestredig Gwastadeddau Gwent. 

Gall Opsiwn 4 roi pwysau gormodol ar ddiogelu asedau treftadaeth oherwydd lefelau’r twf sydd ei angen. Er bod yr opsiwn hwn yn sicrhau twf yn 
agos at barc a gardd hanesyddol gofrestredig Gradd II* Parc Tredegar a heneb gofrestredig Anheddiad Sifil Caerllion, nid yw'n sicrhau twf o fewn 
Tirwedd Hanesyddol Gofrestredig Gwastadeddau Gwent. Yn nodedig, mae gan yr opsiwn hwn yr hyblygrwydd mwyaf o ran lledaenu’r twf gofynnol ar 
gyfer Casnewydd ledled y ddinas. O ganlyniad, mae gan yr opsiwn hwn y potensial mwyaf i gyfeirio twf oddi wrth asedau treftadaeth dynodedig / heb 
eu dynodi. 

Mae pob opsiwn yn rhoi cyfleoedd i adfer asedau hanesyddol sydd wedi mynd â'u pen iddynt oherwydd nad ydynt yn cael eu defnyddio a’u haddasu 
at ddibenion eraill. Fodd bynnag, mae hyn yn arbennig o berthnasol ar gyfer Opsiwn 1 gan y gallai ailddefnyddio tir a ddatblygwyd o'r blaen sy’n 
dirywio arwain at well mynediad a dealltwriaeth o rinweddau arbennig a chymeriad trefol y ddinas. Mae gan bob opsiwn y potensial hefyd i gefnogi 
gwaith dylunio a chreu lleoedd o ansawdd uchel. Yn ogystal, gallai Opsiynau 2, 3 a 4 ddarparu cyfleoedd i wella amlygrwydd asedau treftadaeth 
mewn lleoliadau llai hygyrch. Yn gyffredinol, er bod lleoliad bras twf tai newydd o fewn pob opsiwn yn hysbys, nid yw union leoliad y safleoedd, ac 
felly mae rhywfaint o ansicrwydd yn bodoli ar gyfer pob opsiwn o ran union effeithiau pob opsiwn ar asedau treftadaeth dynodedig / heb eu dynodi. 
O ran safleoedd, Opsiwn 4 sydd wedi’i restru fwyaf ffafriol gan mai dyma’r opsiwn mwyaf hyblyg, ac felly mae ganddo’r potensial mwyaf i gyfeirio twf 
oddi wrth asedau treftadaeth dynodedig / nad ydynt wedi’u dynodi. 

Pwnc ACI: Tirwedd  

Opsiynau Opsiwn 1 – Dan 
arweiniad tir a 

ddatblygwyd o'r 
blaen 

Opsiwn 2 – Ehangu trefol Opsiwn 3 – 
Canolbwyntio ar 

bentrefi 

Opsiwn 4 – 
Hybrid 

Safle 2 3 4 1 
Effaith 
arwyddocaol
? 

Nac oes Ansicr Oes – negyddol Nac oes 

Trafodaeth Byddai Opsiwn 1 yn cadw nodweddion tirwedd a morwedd presennol y ddinas ond gallai effeithio ar gymeriad treflun Casnewydd a’r anheddiad yn 
nwyrain y ddinas. Yn ogystal, gallai'r opsiwn hwn gyfyngu ar gyfleoedd i wella'r dirwedd o fewn ffiniau anheddiad presennol oherwydd lefel y twf sydd 
ei angen ac argaeledd cyfyngedig safleoedd o bosibl. 

Gallai Opsiwn 2 roi pwysau ar nodweddion treflun a thirwedd bresennol y ddinas, yn enwedig drwy golli ardaloedd mawr o dir maes glas ar ymyl yr 
anheddiad. Mae hyn yn cynnwys lleoliad bras twf tai newydd yng ngogledd-ddwyrain y ddinas, ychydig i'r gogledd o'r M4, sydd gerllaw ardal o 
‘gyfyngiad tir’ i'r gogledd. Gallai hyn arwain at ymlediad trefol pe bai datblygiad yn ehangu ymhellach i'r gogledd/dwyrain i mewn i gefn gwlad agored. 
Fodd bynnag, ni fydd cymeriad morwedd yn cael ei effeithio gan nad yw'r opsiwn hwn yn cefnogi twf ger yr arfordir. Mae mabwysiadu dull ehangu 
trefol hefyd yn rhoi cyfle i ystyried nodweddion tirwedd penodol ochr yn ochr â thwf a defnyddio golygfannau a allai fod yn anhygyrch fel arall. Fodd 
bynnag, cydnabyddir bod twf drwy'r opsiwn hwn wedi'i ganolbwyntio'n bennaf ar hyd yr M4, ac felly mae'n bosibl y bydd yn lleihau sensitifrwydd y 
dirwedd. 

Gall Opsiwn 3 arwain at bwysau ar nodweddion pentreflun, tirwedd a morwedd presennol y ddinas. Fodd bynnag, mae'r opsiwn hwn yn rhoi'r cyfle i 
wella nodweddion tirwedd penodol a golygfannau a fyddai fel arall yn anhygyrch trwy ddyluniad sensitif. O’r lleoliadau bras ar gyfer twf tai newydd yn 
yr opsiwn hwn, mae dau yng Nghymru o fewn Tirwedd Gofrestredig o Ddiddordeb Hanesyddol Eithriadol yng Nghymru Gwastadeddau Gwent ac mae 
un gerllaw Lletem Las Casnewydd a Chaerdydd. Yn hyn o beth, mae potensial am effeithiau negyddol ar y tirweddau pwysig hyn. Ar ben hynny, rôl 
Lletem Las Caerdydd yw atal ymgyfuniad rhwng Caerdydd a Chasnewydd er mwyn cynnal hunaniaeth eu haneddiadau, ac mae twf o dan yr opsiwn 
hwn yn peryglu hyn. 

Mae Opsiwn 4 yn symud ymlaen â’r lleoliadau bras lleiaf cyfyngedig ar gyfer twf tai newydd o Opsiynau 1, 2 a 3 ac, wrth wneud hynny, mae’n debygol 
o osgoi ardaloedd sy’n arbennig o sensitif/cyfyngedig o ran tirwedd. Mae’r hyblygrwydd a ddarperir gan ddull hybrid hefyd yn golygu bod ganddo’r 
potensial i gyflenwi cyfleoedd i wella’r dirwedd ochr yn ochr â thwf o fewn y ffiniau anheddiad presennol na fyddai Opsiwn 1 yn debygol o’i gyflenwi. 

Ar y cyfan, Opsiwn 4 sydd â’r safle mwyaf ffafriol oherwydd y rhesymau a grybwyllwyd uchod; fodd bynnag, ni ragwelir unrhyw effeithiau arwyddocaol. 
Mae Opsiwn 1 yn yr ail safle gan ei fod yn sicrhau twf o fewn ffiniau anheddiad presennol, gan osgoi'r ardaloedd mwyaf sensitif/cyfyngedig o ran 
tirwedd. Mae Opsiwn 2 yn drydydd, gydag ansicrwydd wedi'i nodi gan ei fod yn cynnwys defnyddio’r tir maes glas mwyaf ac mae ganddo'r potensial i 
arwain at ymlediad trefol i ardal o ‘gyfyngiad tir’ yng ngogledd-ddwyrain y ddinas. Yn olaf, Opsiwn 3 yw'r lleiaf ffafriol ac ystyrir ei fod yn debygol o 
arwain at effeithiau negyddol hirdymor arwyddocaol gan fod dau o'r lleoliadau bras ar gyfer twf tai newydd yn Nhirwedd Gofrestredig o Ddiddordeb 
Hanesyddol Eithriadol yng Nghymru Gwastadeddau Gwent, ac mae un ohonynt hefyd yn gyfagos i Letem Las Caerdydd gyda'r potensial ar gyfer 
ymgyfuniad yn sgil datblygiad. 

Pwnc ACI: Newid hinsawdd  
Opsiynau Opsiwn 1 – Dan 

arweiniad tir a 
ddatblygwyd o'r 

blaen 

Opsiwn 2 – Ehangu trefol Opsiwn 3 – 
Canolbwyntio ar 

bentrefi 

Opsiwn 4 – 
Hybrid 

Safle 1 2 3 2 
Effaith 
arwyddocaol? Nac oes Nac oes Oes – negyddol Nac oes 

Trafodaeth Mae dull tir a ddatblygwyd o'r blaen (Opsiwn 1) yn cefnogi patrwm anheddiad cryno sy'n canolbwyntio'n fras ar ddatblygiadau yn yr ardaloedd sydd 
â'r mynediad mwyaf at wasanaethau a chyfleusterau, gan leihau'r ddibyniaeth yn sgil hynny ar geir preifat a'r allyriadau cysylltiedig. Yn ogystal, mae 
gan yr opsiwn hwn botensial da ar gyfer sefydlu rhwydweithiau gwresogi ardal i leihau'r galw am wres ac ynni. Fodd bynnag, mae cyfran fawr o dir a 
ddatblygwyd o'r blaen o fewn Ardaloedd Rhybuddion Llifogydd, ac felly mae diogelu rhag perygl llifogydd presennol ac yn y dyfodol o ganlyniad i 
newid hinsawdd yn ystyriaeth allweddol. 
Serch hynny, cydnabyddir y gallai defnyddio systemau draenio cynaliadwy (SDCau) liniaru perygl llifogydd dŵr wyneb i raddau. 

O ran Opsiwn 2, byddai ehangu trefol ar gyrion aneddiadau yn debygol o gynyddu nifer a phellter y teithiau mewn ceir preifat, gan gynyddu 
allyriadau. Fodd bynnag, mae'n debygol y byddai twf yn cael ei gefnogi gan wasanaethau, cyfleusterau a seilwaith a fyddai'n diwallu anghenion yr 
ardaloedd hyn ac yn hyrwyddo dulliau teithio cynaliadwy. Mae hyn yn debygol o gynnwys mwy o gyfle i godi tâl am gerbydau trydanol a cherbydau 
hybrid, sefydlu rhwydweithiau gwres ardal i leihau’r galw am wres ac ynni, a chyflenwi dylunio ac adeiladu cynaliadwy ar raddfa fawr. O ran perygl 
llifogydd, er bod dau o'r lleoliadau bras ar gyfer tai newydd ger Ardaloedd Rhybuddion Llifogydd, nid oes yr un o'r lleoliadau bras yn gorgyffwrdd â'r 
ardaloedd hyn. Fel gydag Opsiwn 1, mae diogelu rhag perygl llifogydd presennol ac yn y dyfodol o ganlyniad i newid hinsawdd yn ystyriaeth 
allweddol. 

Byddai canolbwyntio twf ym mhentrefi Casnewydd trwy Opsiwn 3 yn debygol iawn o gynyddu nifer a phellter y teithiau mewn ceir preifat, gyda 
chyfleoedd cyfyngedig i hyrwyddo dulliau teithio cynaliadwy, gan gynyddu allyriadau carbon yn eu tro. Mae tri o’r lleoliadau bras ar gyfer tai newydd 
o fewn Ardaloedd Rhybuddion Llifogydd, ac felly mae diogelu rhag perygl llifogydd presennol ac yn y dyfodol o ganlyniad i newid hinsawdd yn 
ystyriaeth allweddol ar gyfer yr opsiwn hwn. 

Mae Opsiwn 4, fel cymysgedd o Opsiynau 1, 2 a 3, yn gysylltiedig â'r cyfleoedd a'r cyfyngiadau a amlinellwyd yn eu cylch. Yn nodedig, mae’n 
eithrio’r tri lleoliad bras ar gyfer tai newydd yn Opsiwn 3 o fewn Ardaloedd Rhybuddion Llifogydd, a chan ei fod yn darparu lefel is o dwf o fewn 
ffiniau anheddiad presennol, mae ganddo fwy o botensial i osgoi tir a ddatblygwyd o'r blaen mewn ardaloedd sy’n wynebu perygl llifogydd. 

Yn gyffredinol, Opsiwn 1 sydd wedi'i restru'n fwyaf ffafriol gan ei fod yn cyfyngu ar allyriadau sy'n gysylltiedig â thrafnidiaeth (yn enwedig oddi wrth 
gerbydau preifat); fodd bynnag, ni ragwelir effeithiau arwyddocaol. Mae Opsiynau 3 a 4 yn gydradd ail; mae gan y blaenorol y potensial i gyflenwi 
mesurau lliniaru newid hinsawdd helaeth gan fod safleoedd yn debygol o fod ar raddfa fawr, wrth i'r olaf ganiatáu hyblygrwydd o ran dewis safleoedd 
y tu allan i ardaloedd sy'n wynebu perygl llifogydd; fodd bynnag, mae'n dal i gynnwys rhai lleoliadau bras mewn lleoliadau llai cynaliadwy. Ystyrir bod 
Opsiwn 3 yn debygol o arwain at effeithiau negyddol hirdymor arwyddocaol gan ei fod yn gysylltiedig â’r allyriadau uchaf, gan leoli twf mewn 
pentrefi sydd wedi’u hynysu oddi wrth wasanaethau a chyfleusterau mwy cymhleth, yn ogystal â chyfleoedd cyflogaeth a chanolfannau trafnidiaeth 
gyhoeddus. Mae'r opsiwn hwn hefyd yn lleoli rhywfaint o dwf o fewn Ardaloedd Rhybuddion Llifogydd. 

Tabl 5.2 Crynodeb o’r canfyddiadau a’r casgliadau ar gyfer lleoliad opsiynau twf 
 
 

Pwnc ACI  Opsiwn 1  Opsiwn 2  Opsiwn 3  Opsiwn 4  

Economi a 
chyflogaeth 

Safle 2 2 2 1 

Effeithiau 
arwyddocaol? 

Nac oes Nac oes Nac oes Oes – 
cadarnhaol 

Poblogaeth a 
chymunedau 

Safle 2 1 3 2 

Effeithiau 
arwyddocaol? 

Nac oes Oes – 
cadarnhaol 

Oes – 
negyddol 

Nac oes 

 Safle 2 2 2 1 
Iechyd a llesiant     

 Effeithiau 
arwyddocaol? 

Nac oes Nac oes Nac oes Oes – 
cadarnhaol 

Cydraddoldeb, 
amrywiaeth a 
chynhwysiant 

Safle 1 3 3 2 

Effeithiau 
arwyddocaol? 

Oes – 
cadarnhaol 

Nac oes Nac oes Nac oes 

 Safle 1 2 3 2 
Trafnidiaeth a symudiad     

 Effeithiau 
arwyddocaol? 

Oes – 
cadarnhaol 

Nac oes Oes – 
negyddol 

Nac oes 

 Safle 1 4 3 2 
Adnoddau naturiol     

 Effeithiau 
arwyddocaol? 

Oes – 
cadarnhaol 

Oes – 
negyddol 

Oes – 
negyddol 

Oes – 
negyddol 

Bioamrywiaeth a 
geoamrywiaeth 

Safle 2 2 3 1 

Effeithiau 
arwyddocaol? 

Nac oes Nac oes Oes – 
negyddol 

Nac oes 

 Safle 2 2 2 1 
Amgylchedd hanesyddol     

 Effeithiau 
arwyddocaol? 

Ansicr Ansicr Ansicr Ansicr 

 Safle 2 3 4 1 
Tirwedd     

 Effeithiau 
arwyddocaol? 

Nac oes Ansicr Oes – 
negyddol 

Nac oes 

 Safle 1 2 3 2 
Newid 

hinsawdd 

 Effeithiau 
arwyddocaol? 

Nac oes Nac oes Oes – 
negyddol 

Nac oes 

1.2 Fel y dangosir yn Nhabl 5.2 uchod, Opsiwn 1 sy'n perfformio fwyaf ffafriol yn gyffredinol, gan arwain at effeithiau cadarnhaol 
hirdymor arwyddocaol o dan dri phwnc ACI (cydraddoldeb, amrywiaeth a chynhwysiant, trafnidiaeth a symudiad, ac adnoddau 
naturiol), ac â safle sydd naill ai'n gyntaf neu'n ail o dan bob pwnc ACI arall. Ni ragwelir unrhyw effeithiau negyddol hirdymor 
arwyddocaol o dan yr opsiwn hwn, a dim ond o dan destun ACI amgylchedd hanesyddol y rhagwelir ansicrwydd, sydd yr un fath ar 
gyfer pob opsiwn. 

1.3 Mae Opsiwn 4 yn perfformio’n dda, gan arwain at effeithiau cadarnhaol hirdymor arwyddocaol o dan ddau bwnc ACI (economi a 
chyflogaeth, ac iechyd a llesiant), ac â safle sydd naill ai’n gyntaf neu’n ail o dan bob pwnc ACI. Fodd bynnag, yn wahanol i 
Opsiwn 1, rhagwelir effeithiau negyddol hirdymor arwyddocaol o dan un pwnc ACI ar gyfer yr opsiwn hwn (adnoddau naturiol). 

1.4 Mae Opsiwn 2 yn perfformio’n gymharol dda, ond nid cystal ag Opsiwn 4. Dim ond o dan un pwnc ACI (poblogaeth a chymunedau) 
y rhagwelir effeithiau cadarnhaol hirdymor arwyddocaol, gan mai dim ond o dan un pwnc ACI (adnoddau naturiol) y rhagwelir 
effeithiau negyddol hirdymor arwyddocaol. Mae'r opsiwn hwn hefyd yn drydydd neu'n bedwerydd (olaf) o dan dri phwnc ACI. 

1.5 Opsiwn 3 sy’n perfformio waethaf o’r holl opsiynau, gan arwain at effeithiau negyddol hirdymor arwyddocaol o dan chwe phwnc ACI 
(poblogaeth a chymunedau, trafnidiaeth a symudiad, adnoddau naturiol, bioamrywiaeth a geoamrywiaeth, tirwedd, a newid 
hinsawdd). Mae’r opsiwn hwn yn drydydd neu’n bedwerydd (olaf) o dan saith pwnc ACI ac ni ragwelir y bydd yn arwain at effeithiau 
cadarnhaol hirdymor arwyddocaol o dan unrhyw bynciau ACI. 

6. Datblygu'r strategaeth a ffefrir 
Cyflwyniad 
6.1 Mae'r bennod hon yn cyflwyno rhesymau'r cyngor dros ddewis y dull 

a ffefrir ganddo yng ngoleuni’r arfarniad o ddewisiadau eraill a 
ffactorau eraill. 

 

Strategaeth dwf a ffefrir 
6.2 Y strategaeth dwf a ffefrir a gaiff ei datblygir i'r cam nesaf yw Opsiwn 3, sy’n 

nodi gofyniad am 9,570 o gartrefi newydd ac 8,640 o swyddi newydd yng 
Nghasnewydd dros y cyfnod 2021 i 2036. 

6.3 Dyma’r rhesymeg dros symud y strategaeth hon yn ei blaen: 

• Dangosodd yr ymgynghoriad ar Opsiynau Twf a Gofodol (Ionawr – Mawrth 
2023) y byddai Opsiynau 1, 2 a 3 yn gallu cyfrannu at rôl y ddinas o fewn yr 
Ardal Dwf Genedlaethol. 

• Dangosodd yr ACI, o’r opsiynau twf a aseswyd, y byddai Opsiynau 3 a 4 
yn gallu sicrhau’r effeithiau cadarnhaol mwyaf posibl wrth leihau effeithiau 
negyddol. 

• Mae ystyriaeth bellach o bolisi cenedlaethol a rôl Casnewydd yn yr Ardal 
Dwf Genedlaethol wedi nodi Opsiwn 3 fel yr un sy’n gallu parhau ar raddfa 
debyg o dwf i’r CDLl mabwysiedig, sydd wedi cefnogi poblogaeth 
Casnewydd i gael y cynnydd mwyaf yng Nghymru dros y cyfnod 2011–
2021. 

• Diystyrwyd Opsiynau 1 a 2 oherwydd y potensial uwch ar gyfer effeithiau 
negyddol pan gânt eu hasesu yn erbyn  fframwaith yr ACI. Cefnogwyd yr 
opsiynau hyn trwy’r ymgynghoriad ar yr Opsiynau Twf a Gofodol ar gyfer 
eu cyfraniad i'r Ardal Dwf Genedlaethol, trwy wneud y mwyaf o gyfleoedd 
twf. Tynnodd adborth o’r Opsiynau Twf a Gofodol sylw hefyd at 
gyfyngiadau'r ddinas a'r angen i sicrhau bod graddfa'r twf yn bosibl o fewn 
y cyfyngiadau hynny. 

• Yn gyffredinol, ystyriwyd bod Opsiynau 4, 5 a 6 yn cael llai o effeithiau 
negyddol, ond roedd y cwmpas ar gyfer gwneud y mwyaf o effeithiau 
cadarnhaol datblygu yn fwy cyfyngedig trwy’r rhain. 

• O’r herwydd, ystyrir mai Opsiwn 3 sy’n sicrhau’r cydbwysedd gorau rhwng 
uchelgeisiau twf a diogelu’r amgylchedd. 

 

Strategaeth ofodol a ffefrir  
6.4 Bydd y strategaeth ofodol a ffefrir yn dibynnu ar gymysgedd o safleoedd tir 

llwyd a thir maes glas mewn ystod o leoliadau o wahanol feintiau. Bydd 
datblygiadau tai a chyflogaeth yn cael eu cyfeirio'n bennaf at dir llwyd, ond 
bydd safleoedd maes glas ar ymyl y ffin drefol yn ffurfio rhan sylweddol o'r 
strategaeth. 

6.5 Dyma’r rhesymeg dros symud y strategaeth hon yn ei blaen: 

• Mae'r strategaeth hon yn adlewyrchu orau ddealltwriaeth y cyngor o’r 
cyflenwad tir o ran argaeledd tir a ddatblygwyd o’r blaen a safleoedd maes 
glas. 

• Nododd yr ymgynghoriad ar yr Opsiynau Twf a Gofodol fod rhanddeiliaid yn 
teimlo y byddai'r strategaeth hon yn gallu cefnogi ystod o fanteision. 

• Roedd yr ACI o’r strategaethau'n nodi y gallai strategaeth gymysg, ochr yn 
ochr â'r Strategaeth Tir a Ddatblygwyd o’r Blaen, arwain at ganlyniadau 
cadarnhaol ac osgoi effeithiau negyddol yn erbyn fframwaith yr ACI ac 
mewn cymhariaeth â'r opsiynau eraill. 

• Mae adborth i’r ACI ac o’r ymgynghoriad ar yr Opsiynau Twf a Gofodol yn 
awgrymu y gallai strategaeth maes glas neu dan arweiniad pentrefi gael 
effeithiau negyddol mawr ar ddynodiadau o fewn ardal yr awdurdod lleol. 

